
ΕΙΔΗΣΙΣ:

Η Ακολουθία αύτη ψάλλεται εν τω ομωνύμω ιερώ Ναώ του επινείου της Νήσου Σαμοθράκης κατά τας τελουμένας καθ’ εκάστην Πέμπτην, θείας Λειτουργίας, κατά δε την Πέμπτην της Διακαινησίμου Εβδομάδος, ημέραν της ευρέσεως της Εικόνος και της ετησίας του Ιερού Ναού εκκλησιαστικής πανηγύρεως, συμψάλλεται μετά της αναστασίμου ακολουθίας, κατ’ αναλογίαν προς την τάξιν της εορτής της Ζωοδόχου Πηγής.

ΕΝ ΤΩ ΜΙΚΡΩ ΕΣΠΕΡΙΝΩ

Εις το Κύριε εκέκραξα, ιστώμεν στίχους δ’, και ψάλλομεν τα εξής Προσόμοια. Ήχος α´. Των ουρανίων ταγμάτων.

Την πολιούχον του τόπου την Καμαριώτισσαν, την ιεράν εικόνα, της Μητρός του Σωτήρος, κατέχοντες βοώμεν· χαίρε Σεμνή, η τεκούσα τον Κύριον, ον εκδυσώπει απαύστως υπέρ ημών, των τιμώντων σε θεόνυμφε.

Ευλογημένοι οι πόδες Παύλε Απόστολε, σου και των συνεκδήμων, αγιασάντων νήσον· άναρχον Πατέρα τε και Υιόν, και το Πνεύμα το Άγιον, γνόντες ψυχών σωτηρίαν και ουρανών, βασιλείαν ωνησάμεθα.

Σοι των πλεόντων προστάτη πάτερ Νικόλαε, τω εν κινδύνοις ρύστη, και πτωχών πλουτοδότη, κράζομεν βοώντες· σπεύσον και νυν, και τον σάλον κατεύνασον, της τρικυμίας του βίου και των παθών, την γαλήνην ημίν δώρησαι.

Σου το πανίερον σκήνος Πάτερ Θεόφανες, η νήσος δεξαμένη, εν πολλαίς ευλογίαις, άφθονον την χάριν υπεραντλεί, την δοθείσαν σοι άνωθεν, σε γαρ ψυχών και σωμάτων θεραπευτήν, Πάτερ Όσιε κεκτήμεθα.

Δόξα. Και νυν. Όμοιον.

Την συνοδείαν του Παύλου ύμνοις γεραίρομεν, άμα και Θεοφάνους, κοίμησιν εν τη νήσω, άθλησιν Μαρτύρων νεοφανών, Σαμοθράκης τα σφάγια, και Καμαριώτισσαν χαίροντες εν σπουδή, ορθοδόξως μεγαλύνομεν.

Εις τον Στίχον. Στιχηρά Προσόμοια. Ήχος β´. Οίκος του Εφραθά.

Θλάσιν της Ιεράς, μορφής σου ουκ ηνέχθης, και εν θαλάσση ούσαν, φυλάττουσα προπέμπεις, εις Σαμοθράκην Άχραντε.

Στιχ. α´. Ώδε κατοικήσω, ότι ηρετισάμην αυτήν.

Λάμπουσα ως ακτίς, εν μεσημβρία ώφθη, πλέουσα εν θαλάσση· Παρθένε η εικών σου, και εν τω όρμω ήγγισεν.

Στιχ. β´. Άγιος ο ναός σου, θαυμαστός εν δικαιοσύνη.

Αίγλην τε και χαράν, προσέδωκας τω τόπω, και προστασίαν πάσαν, διο σε προσκυνούμεν, Παρθένε Καμαριώτισσα.

Δόξα Πατρί, και Υιώ, και Αγίω Πνεύματι.

Πάτερ μου και Υιέ, Παράκλητόν μου Πνεύμα, Υπεραγία Μήτερ· ικέτου αναξίου, τας υμνωδίας δέξασθε.

Και νυν, και αεί, και εις τους αιώνας των αιώνων. Αμήν.

Σκέπην τε και φρουρόν, και θείαν ευλογίαν, σην ιεράν εικόνα· ανέδειξας Παρθένε, δι ο σε μεγαλύνομεν.

Το Νυν απολύεις.... Τρισάγιον κ.λ.π.

Απολυτίκιον. Ήχος α´. Εν τη γεννήσει...

Εν τη γεννήσει την παρθενίαν εφύλαξας, εν τη θαλάσση την σην Εικόνα ου κατέλιπες Θεοτόκε· κατέστης η πλοηγός, σκέπη πλεόντων και βοηθός, από κινδύνου παντός ρυομένη, και θανάτου τας ψυχάς ημών.

Η μικρά Απόλυσις.

ΕΝ ΤΩ ΜΕΓΑΛΩ ΕΣΠΕΡΙΝΩ

Μετά τον Προοιμιακόν, το Μακάριος ανήρ. Εις δε το Κύριε εκέκραξα... ιστώμεν στίχουςστ’ και ψάλλομεν τα εξής Προσόμοια: Ήχος β´. Ότε εκ του ξύλου σε νεκρόν.

Ότε, των εικόνων διωγμός, και εικονοκλάσται ηπείλουν την ιεράν σου μορφήν, τότε εις την θάλασσαν, ταύτην απέθεντο· πόντους δε διαπλεύσασα, καταλάμπουσα ήκεν αύτη, και προσώρμιστο νήσω εν τήδε ημών· όθεν εκπληττόμενοι πάντες, χαίροντες ανύμνουν το θαύμα, της σεπτής εφόδου σου Πανάμωμε.

Ώφθη, εν θαλάσση φωτεινή, και ποντοπορούσα αρρήτως η ιερά σου εικών, Μήτερ αειπάρθενε ως ναυς πλησίστιος· και την νήσον κατέλαβες, και φύλαξ εγένου, σκέπη και κραταίωμα, Συ Καμαριώτισσα· όθεν αγαλλόμενοι πάντες, πίστει σοι προσάδομεν χαίρε, τη φιλοφρονήσει σου Πανάχραντε.

Χαίρε, Επισκέπτις η σεπτή, χαίρε Καμαριώτισσα θεία, χαίρε ελπίς των πιστών, χαίρε θαυματόβρυτος πηγή ακένωτος, σοις εκπλύνουσα νάμασι, ψυχών τε τους ρύπους, και σωμάτων τραύματα εξυγιαίνουσα· όθεν ευσεβάστως βοώ σοι, χαίρε τας ελπίδας μου πάσας, ότι σοι ανέθηκα, Πανάμωμε.

Έτερα τρία. Ήχος δ´. Ως γενναίον...

Των εικόνων ο πόλεμος, εν Τριγλία ως μαίνεται, εν θαλάσση κρύπτουσι την εικόνα σου· όθεν Παρθένε προπέμπουσα, τους πόντους διέπλευσε, καταπλέουσα ως ναυς, και την νήσον κατέλαβεν ην επέλεξας, εις αιώνας Προστάτις παραμείναι, και εις δόξαν του Υιού σου, επιτελούσα θαυμάσια.

Απορία κατέλαβεν, αλιείς ότε είδοσαν, εν θαλάσση Πάναγνε την εικόνα σου· όθεν τιμάς σοι απέδωσαν, το χαίρε βοήσαντες, ευλογούντες τον Θεόν, τον Υιόν σου και Κύριον, ον ικέτευε, Παναγία Παρθένε λυτρωθήναι, τας ψυχάς των εκτελούντων, την ιεράν σου πανήγυριν.

Εν Καμάραις υπάρχουσαν, εν θαλάσση προσκρύπτουσι, την σεπτήν εικόνα σου Καμαριώτισσα· όθεν εκείθεν απόδημος, την νήσον κατέλαβε, και κατέστη η φρουρός, Σαμοθράκης αγλάισμα, ταύτην σήμερον, οι απόδημοι όντες Παραδείσου, προσκυνούντες εξαιτούμεν, την μακαρίαν επάνοδον.

Δόξα. Και νυν. Της Θεοτόκου. Ήχος β´. Ιδιόμελον.

Εν τη θαλάσση θλιβόμενοι έθηκαν την σεβασμίαν εικόνα σου Άχραντε· εκ της θαλάσσης δε αγαλλιώντες ταύτην παρέλαβον, ότε εν τω όρμω κατέπλευσεν, οι τας σαγήνας εν τη ακτή καταρτίζοντες. Από Καμάρας απόδημος και κυβερνήτις πανάριστος, εικονομάχων απέφυγες κίνδυνον. Των θαλασσίων κυμάτων επιβαίνουσα ως άλλη Πορταΐτισσα, την Σαμοθράκην επέλεξας προς οίκησιν, προσωνυμίαν τω τόπω και σωτηρίαν προσενεγκούσα, τας δωρεάς σου δε και τας ιάσεις αφθόνως παρέχουσα, ανεδείχθης ημών η Προστάτις και φύλαξ των αποδημούντων και των πλεόντων συμπληρωτήρ. Ω Μήτερ των πιστών, Καμαριώτισσα· γονυκλινώς εξαιτούμέν σε, τω σω Υιώ και Θεώ ημών αδιαλείπτως πρεσβεύειν, ελεηθήναι τας ψυχάς ημών.

Είσοδος. Φως ιλαρόν. Το Προκείμενον της ημέρας και τα Αναγνώσματα.

Της Εξόδου το Ανάγνωσμα (Κεφ. Β , 1-10).

Ην δε τις εκ της φυλής Λευΐ, ος έλαβε των θυγατέρων Λευ, και εν γαστρί έλαβε και έτεκεν άρσεν, ιδόντες δε αυτό αστείον, εσκέπασεν αυτό μήνας τρεις, επεί δε ουκ ηδύναντο αυτό έτι κρύπτειν, έλαβεν αυτώ η μήτηρ αυτού θίβιν και κατέχρισεν αυτήν ασφαλτοπίσση και ενέβαλε το παιδίον εις αυτήν και έθηκεν αυτήν εις το έλος παρά τον ποταμόν, και κατεσκόπευεν η αδελφή αυτού μακρόθεν μαθείν, τι το αποβησόμενον αυτώ. Κατέβη δε η θυγάτηρ Φαραώ λούσασθαι επί τον ποταμόν, και αι άβραι παρεπορεύοντο παρά τον ποταμόν, και ιδούσα την θίβιν εν τω έλει, αποστείλασα την άβραν ανείλατο αυτήν. Ανοίξασα δε, ορά παιδίον κλαίον εν τη θίβει, και εφείσατο αυτού η θυγάτηρ Φαραώ και έφη· από των παιδιών των Εβραίων τούτο. Και είπεν η αδελφή αυτού τη θυγατρί Φαραώ· θέλεις καλέσω σοι γυναίκα τροφεύουσαν εκ των Εβραίων και θηλάσει σοι το παιδίον; η δε είπεν η θυγάτηρ Φαραώ· πορεύου. ελθούσα δε η νεάνις εκάλεσε την μητέρα του παιδίου. Είπε δε προς αυτήν η θυγάτηρ Φαραώ· διατηρήσόν μοι το παιδίον τούτο και θήλασόν μοι αυτό, εγώ δε δώσω σοι τον μισθόν. Έλαβε δε η γυνή το παιδίον και εθήλαζεν αυτό. Αδρυνθέντος δε του παιδίου, εισήγαγεν αυτό προς την θυγατέρα Φαραώ, και εγεννήθη αυτή εις υιόν· επωνόμασε δε το όνομα αυτού Μωϋσήν λέγουσα· εκ του ύδατος αυτόν ανειλόμην.

Προφητείας Ιεζεκιήλ το Ανάγνωσμα. (Κεφ. μγ  27, μδ  1)

Έσται από της ημέρας της ογδόης και επεκείνα, ποιήσουσιν οι ιερείς επί το θυσιαστήριον τα ολοκαυτώματα υμών, και τα του σωτηρίου υμών, και προσδέξομαι υμάς, λέγει Κύριος Κύριος. Και επέστρεψέ με κατά την οδόν της πύλης των Αγίων της εξωτέρας, της βλεπούσης κατά ανατολάς· και αύτη ην κεκλεισμένη. Και είπε Κύριος προς με: Η πύλη αύτη κεκλεισμένη έσται, ουκ ανοιχθήσεται, και ουδείς ου μη διέλθη δι’ αυτής, ότι Κύριος ο Θεός Ισραήλ, εισελεύσεται δι’ αυτής, και έσται κεκλεισμένη. Διότι ο ηγούμενος ούτος κάθηται επ’ αυτήν, του φαγείν άρτον. Κατά την οδόν του Αιλάμ της πύλης εισελεύσεται, και κατά την οδόν αυτού εξελεύσεται. Και εισήγαγέ με κατά την οδόν της πύλης της προς Βορράν, κατέναντι του οίκου· και είδον, και ιδού πλήρης δόξης ο οίκος Κυρίου.

Παροιμιών το Ανάγνωσμα (Κεφ. θ  1)

Η σοφία ωκοδόμησεν εαυτή οίκον, και υπήρεισε στύλους επτά. Έσφαξε τα εαυτής θύματα, και εκέρασεν εις κρατήρα τον εαυτής οίνον, και ητοιμάσατο την εαυτής τράπεζαν. Απέστειλε τους εαυτής δούλους, συγκαλούσα μετά υψηλού κηρύγματος επί κρατήρα, λέγουσα: Ος εστίν άφρων, εκκλινάτω προς με. Και τοις ενδεέσι φρενών είπεν : Έλθετε, φάγετε τον εμόν άρτον, και πίετε οίνον, ον κεκέρακα υμίν. Απολείπετε αφροσύνην, και ζήσεσθε, και ζητήσατε φρόνησιν, ίνα βιώσητε, και κατορθώσητε σύνεσιν εν γνώσει. Ο παιδεύων κακούς, λήψεται εαυτώ ατιμίαν. Ελέγχων δε τον ασεβή, μωμήσεται εαυτόν, οι γαρ έλεγχοι τω ασεβεί μώλωπες αυτώ. Μη έλεγχε κακούς, ίνα μη μισήσωσί σε· έλεγχε σοφόν, και αγαπήσει σε. Δίδου σοφώ αφορμήν, και σοφώτερος έσται, γνωρίζε δικαίω, και προσθήσει του δέχεσθαι. Αρχή σοφίας, φόβος Κυρίου· και βουλή Αγίων σύνεσις, το δε γνώναι νόμον, διανοίας εστίν αγαθής. Τούτω γαρ τω τρόπω πολύν ζήσεις χρόνον, και προστεθήσεταί σοι έτη ζωής.

Εις την Λιτήν, Ιδιόμελα. Ήχος α’ .

Του Αποστόλου Παύλου και της συνοδείας αυτού την επίσκεψιν, τας οδοιπορίας και τους αγώνας γεραίρομεν, Θεοφάνους Οσίου, την υπερορίαν εις Σαμοθράκην, και την μακαρίαν κοίμησιν σέβομεν. Της παναχράντου εικόνος της Θεοτόκου, αγαλλιώντες προσκυνούμεν την άφιξιν και των μαρτύρων της νήσου, ευσεβοφρόνως, ανευφημούμεν την άθλησιν. Από μυρίων κινδύνων και νόσων, πολλάκις την νήσον οι Άγιοι ερρύσαντο, τον δε ανεξάντλητον πλούτον των θαυμασίων της Θεοτόκου, τις διηγήσεται;

Αλλ’ ω Άγιοι, γονυκλινώς αιτούμεν υμάς, ίνα πρεσβείαν ποιήτε προς Κύριον, ειρήνην τη οικουμένη δωρείσθαι, και ταις ψυχαίς ημών, ζωήν την αιώνιον.

Ήχος β´.
Δεύτε των φιλεόρτων αι χορείαι· δεύτε η ομήγυρις των πιστών, την θεοδώρητον εικόνα της Καμαριωτίσσης, εν σπουδή περιχαρώς προϋπαντήσωμεν. Την των αποδήμων, ως απόδημον ούσαν σκέπην την των εν θαλάσση, ως άριστον κυβερνήτιν και συμπλοηγήτριαν και την εν νήσω, ως θείαν επισκέπτιν και προστάτιν, Την πάνσεπτον εικόνα της αειπαρθένου, πανευλαβώς πιστοί προσκυνήσωμεν, της επισκέψεως επιδώμεν τον ασπασμόν· και εν ελπίδι, τη Θεοτόκω ούτω προσείπωμεν. Τας ικεσίας ημών εισάκουσον, και ως παρρησίαν έχουσα προς τον Υιόν σου και Κύριον, τας μεσιτείας σου έντεινον τας ευλογίας πάρεχε τω λαώ σου, και ειρήνην τη οικουμένη δώρησαι. Τους αποδήμους, τη σκέπη σου περισκέπασον, των εν θαλάσση τους πλόας αυτών αισίως κατεύθυνον· και εκ παντοίων δεινών περιστάσεων, και κινδύνων, την Σαμοθράκην, απήμαντον διαφύλαξον.

Ήχος β´.
Εν τη θαλάσση κλαίοντες έρριψαν, την σεβασμίαν εικόνα σου, Άχραντε· εκ της θαλάσσης αγαλλιώντες ταύτην παρέλαβον, ότε εις τον όρμον κατέπλευσεν, οι τας σαγήνας εν τη ακτή καταρτίζοντες· και ανεδείχθη προστάτις ημών, φύλαξ αποδημούντων και των πλεόντων συμπλοηγήτρια. Αλλ’ ω Μήτερ, των πιστών, Καμαριώτισσα, τω σω Υιώ και Θεώ ημών μη παύση πρεσβεύουσα ελεηθήναι τας ψυχάς ημών.

Δόξα. Και νυν... Ήχος δ´.
Κύμασι θαλασσών επιβαίνουσα, η σεβασμία εικών σου, Πανάχραντε· από Καμάρας απόδημος, εικονομάχων το μένος απέφυγεν, και Σαμοθράκην κατέλαβεν, προς οίκησιν, προσωνυμίαν και προστασίαν τω τόπω χαριζομένη. Διάδημα όντως της νήσου λαμπρότατον, φύλαξ των αποδημούντων και των πλεόντων συμπλοηγήτρια. Αλλ’ ω Μήτερ του Χριστού, Καμαριώτισσα· τον Υιόν σου και Θεόν ημών αδιαλείπτως ικέτευε, ειρήνην τω κόσμω δωρήσασθαι, και ταις ψυχαίς ημών το μέγα έλεος.

Εις τον στίχον. Ήχος δ´. Ο εξ υψίστου κληθείς...

Εν τη θαλάσση εικόνα σου, Παρθένε, ότε οι ανίεροι φθόνω συνέτριβον, οι σοι θεράποντες έθεντο εναποκρύψαι, την παρά σου δεόμενοι πρόνοιαν. Ταύτην Συ, Πανάχραντε, σώαν ετήρησας, εν ασφαλεία προέπεμψας εις Σαμοθράκην, προσωνυμίαν θείαν προσφέρουσα. Όθεν υμνούμεν και δοξάζομεν, ως Μητέρα Χριστού του Θεού ημών, ον ικέτευε σώσαι, και φωτίσαι τας ψυχάς ημών.

Στίχος: Τίμιος εναντίον Κυρίου ο θάνατος του Οσίου Αυτού.

Υπέρ εικόνων λαμπρώς υπερμαχήσας, ότε το Λεόντειον μίσος εμαίνετο, του δυσσεβούς αυτοκράτορος, και θεομάχου, της Εκκλησίας και του πληρώματος. Τότε συ Θεόφανες, τούτον διήλεγξας, ταλαιπωρίας δεξάμενος, υπερορίαν, εις Σαμοθράκην ήχθης ο Όσιος· όθεν το σκήνος, εναπέθεσας, το δε πνεύμα Χριστός προσελάβετο· ον ικέτευε Πάτερ, λυτρωθήναι τας ψυχάς ημών.

Στίχος: Τοις Αγίοις τοις εν τη γη αυτού, εθαυμάστωσεν ο Κύριος.

Εν τη χαράδρα Φωκά εν Σαμοθράκη, χαίροντες ωδεύσατε προς το μαρτύριον, τας κεφαλάς αποτέμνεσθε, οι επτακόσιοι, Χριστού την πίστιν διακηρύττοντες, βίον τον επίγειον μεταλλαξάμενοι, εις βασιλείαν ουράνιον, την αιωνίαν και τω Δεσπότη συναυλιζόμενοι. Δόξαν ευρόντες, ω μακάριοι, Παραδείσου τυχόντες αικήτορες, και ημίν τοις υμνούσι, την ειρήνην εξαιτούμενοι.

Δόξα. Και νυν. Ήχος πλ. β´.
Εορτή ευφρόσυνος, εαρινή και λαμπροφόρος, ανέτειλε τη Σαμοθράκη σήμερον. Εν αυτή γαρ πληρούται ευλογίας και χαρισμάτων πλουσίων, Αποστόλων τη διαπλεύσει και Θεοφάνους του Οσίου τη μεταστάσει· συν της σεπτής εικόνος της Θεοτόκου τη αφίξει και των Μαρτύρων της νήσου τη αθλήσει. Όντως, προστάται της Σαμοθράκης γεγόνασι· και εκ μυρίων κινδύνων, λιμού τε και λοιμών, αλώβητον διαφυλάττουσι. Δεύτε ουν φιλέορτοι, τους προστάτας ημών ύμνοις εγκωμιάσωμεν, και τας σεπτάς αυτών εικόνας, άνθεσι στεφανώσωμεν. Τας βασάνους των Μαρτύρων αναλογισώμεθα, και τας τιμίας αυτών κάρας ασπασώμεθα. Αλλήλων τα πάθη συγχωρήσωμεν, ίνα την ημέραν αξίως πανηγυρίσωμεν και ούτω, Χριστώ, τω αναστάντι βοήσωμεν· Κύριε, ταις ικεσίαις πάντων, και ταις πρεσβείαις της Αχράντου σου Μητρός, ειρήνην παράσχου τω λαώ σου, άφεσιν των πταισμάτων ημίν δώρησαι· και κοινωνούς πάντας ημάς, της βασιλείας σου ποίησον.

Νυν απολύεις. Τρισάγιον κλπ.

Απολυτίκια του Αγίου της ημέρας, η της τυχούσης εορτής, και της Παναγίας της Καμαριωτίσσης εν, εκ των κατωτέρω και Απόλυσις. Αυτά και εις το Θεός Κύριος...

Απολυτίκια.

Ήχος α´. Εν τη γεννήσει. Θεοτόκια. Εις την Καμαριώτισσαν.

Εν τη γεννήσει την παρθενίαν εφύλαξας, εν τη θαλάσση την σην εικόνα, ου κατέλιπες Θεοτόκε· κατέστης η πλοηγός, σκέπη πλεόντων και βοηθός, από κινδύνου παντός ρυομένη, και θανάτου τας ψυχάς ημών.

Ήχος β´. Την Άχραντον εικόνα...

Την πάνσεπτον εικόνα προσκυνούμεν της Θεομήτορος, αιτούμενοι πρεσβείαις προς τον Υιόν της και Κύριον, βουλήσει γαρ ιδία εν τη νήσω διαμείναι ηυδόκησεν, ίνα σώζη τους εν κινδύνοις υπάρχοντας, τους εν νόσοις όντας ιάται, και παραμυθή τους εν θλίψεσιν. Διο αγαλλιώντες βοώμεν σοι· χαράς και ευλογίας την νήσον ενέπλησας, πανάχραντε Καμαριώτισσα, όθεν δοξάζομεν τον Κύριον.

Ήχος γ’. Θείας πίστεως.

Θεία χάριτι, αξιωθώμεν, και υμνήσωμεν, την Πολιούχον, Καμαριωτίσσης εικόνα την πάνσεπτον. Των θλιβομένων εστί παραμύθιον, και ιαμάτων πηγή ανεξάντλητος. Μήτερ Πάναγνε, αεί τω Υιώ σου ικέτευε, δωρήσασθαι ημίν το μέγα έλεος.

Ήχος γ´. Σε την μεσιτεύσασαν.

Σε την διαπλεύσασαν την θαλασσίαν του Πόντου οδόν, ανυμνούμεν Θεοτόκε Παρθένε· εκ γαρ του μένους της φθοράς των εικόνων, διασώσας ο Θεός ημών, δια πολλήν αυτού αγαθότητα, εδωρήσατο ημίν ταύτην, φρουρόν, ο φιλάνθρωπος.

Ήχος δ´. Κανόνα πίστεως...

Λιμένα εύδιον, και λειμώνα σωτήριον, ιατρείον αδάπανον, ανέδειξας την εικόνα σου, των αλιέων το εύρημα· δια τούτο υμνώ σε μετ’ εγκωμίων τε και ωδών, και θερμών παρακλήσεων· Μήτερ των πιστών Καμαριώτισσα· πρέσβευε Χριστώ τω Θεώ, του σώσαι τας ψυχάς ημών.

Όμοιον.

Λιμένα εύδιον, και λειμώνα σωτήριον, θαυματόβρυτον πέλαγος, ανέδειξας την εικόνα σου, θεοχαρίτωτε Δέσποινα· δια τούτο αιτούμεν οι εν ανάγκαις όντες αεί και δειναίς περιστάσεσι. Μήτερ του Χριστού Καμαριώτισσα· πρέσβευε τω σω Υιώ και Θεώ, σωθήναι τας ψυχάς ημών.

Ήχος δ´. Ταχύ προκατάλαβε...

Παράδοξον θέαμα εν τω πελάγει ποτέ, ορώσιν οι άδολοι εν τη ακτή αλιείς, Παρθένε Πανάχραντε· λάμπουσα προσωρμίσθης, και νοούντες το θαύμα, είδοσαν ενδημούσαν, την σεπτήν σου εικόνα· την σκέπην της Σαμοθράκης, σε Καμαριώτισσα.

Ήχος δ´. Ο υψωθείς εν τω Σταυρώ...

Την Επισκέπτριαν υμών ανυμνούμεν, την θαυματόβρυτον εικόνα τιμώμεν· τας προσευχάς εισακούσον αγνή, των πιστών πρόσδεξαι τας δεήσεις αυτών, τας ευχάς και τα δάκρυα, και αίτησαι προς Κύριον άφεσιν πταισμάτων· την σην ειρήνην βράβευσον ημίν, και σκέπε την νήσόν σου σκέπη Παντάνασσα.

Όμοιον.

Την Επισκέπτριαν ημών ανυμνούμεν, την θαυματόβρυτον εικόνα τιμώμεν· τας παρακλήσεις άκουσον αγνή, των πιστών πρόσδεξαι τας ικεσίας τε, και ευχάς ταπεινού εμού· αίτησαι προς Κύριον, αφιέναι πταισμάτων, και την ειρήνην βράβευσον ημίν, φρουρός και σκέπη, της νήσου Πανάχραντε.

Ήχος πλ. α´. Τον Συνάναρχον Λόγον...

Την αγίαν εικόνα της Θεομήτορος, την εν θαλάσση φανείσαν ως Επισκέπτην ημών· προσκυνούμεν ευλαβώς και ασπαζόμεθα· ότι ηυδόκησεν ελθείν, απαλλάξαι των δεινών και λύτρωσιν ημίν δούναι· και παρέχειν την προστασίαν, και εκ κινδύνων διασώζειν ημάς.

Ήχος πλ. α´. Τον Συνάναρχον Λόγον...

Σεβασμίαν εικόνα της Θεομήτορος, την εν θαλάσση οφθείσαν, την Επισκέπτιν ημών, προσκυνούμεν ευλαβώς και ασπαζόμεθα· ότι ηυδόκησεν ελθείν, απαλλάξαι των δεινών και χάριτος δωρηθήναι· της Σαμοθράκης το κλέος, και των πιστών το αγαλλίαμα.

Ήχος πλ. β´. Αγγελικαί Δυνάμεις...

Των δυσσεβών το μένος σοφώς εκφεύγουσα, ως οι θεράποντες Μήτερ, απέκρυψαν και εθεντο κρυφίως εν θαλάσση, την άχραντον εικόνα· κατέπλευσεν αισίως, ποντοπορούσα ως ναυς, απήντησαν τη πανσέπτω, οι έκθαμβοι αλιείς· την ιεράν δε σου μορφήν, νυν ασπαζόμεθα.

Ήχος βαρύς. Εσκήνωσεν εν τη ση...

Εσκήνωσεν εν τη Σαμοθράκη, η εικών σου, Πανάχραντε· και καταθλιβομένους των δεινών, ερύσατο ταχέως· και εδωρήσατο ημίν, χαράν ανεκλάλητον, Μήτερ Αειπάρθενε.

Αυτομέλον.

Χαίροντες νυν ανυμνήσωμεν την Παρθένον και ευφρανθώμεν εν αγαλλιάσει τρανώς· ότι αφίχθη εν ημίν επί κυμάτων, εικών η σεπτή, και εν τη νήσω ανεδείχθης ιατρός, και εκ παντοίων κινδύνων διασώζουσα.

Ήχος πλ. δ´. Εξ ύψους κατήλθες...

Εν ύμνοις τιμώμεν σε Δέσποινα, εν πίστει εικόνι σου σέβομεν, ότι ημάς επισκεφθείσα θαυμαστώς, η ελπίς και η αντίληψις ημών, Μήτερ, απείρανδρε.

Ευλογητός ει Χριστέ ο Θεός...

Ευλογημένη σεπτή Καμαριώτισσα, παραδόξως τους αλιείς φανερούσα, εξαστράπτουσαν σην εικόνα εις θάλασσαν, και εσαεί την Σαμοθράκην περισκέπεις, Παρθένε Πανάχραντε.

ΟΡΘΡΟΣ

Μετά την α’ Στιχολογίαν. Κάθισμα. Ήχος δ´. Δεύτε ίδωμεν πιστοί...

Καμαριώτισσα σεπτή, η προστασία των πιστών και ιαμάτων η πηγή, των ακενώτων δωρεών το πολυτίμητον εύρημα των αλιέων. Λάμπουσα αφίχθης, ποντοπορούσα ως ναύς, ασμένως ανυμνούμεν ωδάς προσφέροντες. Χαίρε τη Κυρία λέγοντες, τη σήμερον εν θαλάσση οφθείση, σεπτή εικόνι, ως θείον δώρον εξ ουρανού τη Πολιούχω.

Δόξα. Και νυν. Όμοιον. Κατεπλάγη Ιωσήφ...

Έξεπλάγησαν αγνή, εν τη ακτή οι αλιείς, θεωρούντες σε εν πλω και ως νεφέλην φωτεινήν, κατά παράδοξον τρόπον εν τω πελάγει. Δέος τας ψυχάς κατελάμβανεν, θαύμα ιερόν εννοήσαντες και προσκυνούντες, χαίρε σοι Μήτερ εκραύγαζον, διο συν τούτοις, ως Πολιούχον, ύμνοις δοξολογούμεν.

Μετά την β’ Στιχολογίαν. Όμοιον.

Επεσκέψατο ημάς, και διαμένει μεθ’ ημών, Καμαριωτίσσης η σεπτή, και θαυματόβρυτος εικών, εικονομάχων εκφεύγουσα την μανίαν. Είδον αλιείς και εξέστησαν, στήλην φωτεινήν καταπλέουσαν καταγαγόντες λέμβους εξήλθον και ανευρόντες παρέλαβον. Διο Παρθένε, εν ευφροσύνη, πάντες ανευφημούμεν.

Δόξα. Και νυν. Όμοιον. Κατεπλάγη Ιωσήφ...

Δεύτε άσωμεν πιστοί, πανηγυρίζοντες λαμπρώς, και σκιρτήσωμεν φαιδρώς, τη ετησία εορτή, εν τη ενδόξω αφίξει της Παναχράντου. Δόξαν και τιμήν αποδώσωμεν, γόνυ και ψυχήν υποκλίνοντες ως δωρεάς απείρους και χάριτας, και τας ιάσεις παρέχουσα· ταις σαις πρεσβείαις προς τον Υιόν σου Μήτερ, μη διαλίπης.

Μετά τον Πολυέλεον. Κάθισμα. Ήχος πλ. δ´. Την σοφίαν και Λόγον...

Την μανίαν ειδότες των δυσσεβών, και την θλάσιν νοούντες της σης μορφής· εικόνα σου Δέσποινα, οι σοι δούλοι απέκρυπτον, και εν θαλάσση θέντες αιτούντες σην πρόνοιαν, εις Σαμοθράκης νήσον προπέμπεις προς οίκησιν· όθεν λαμπροφόρος, τω πελάγει φανείσα, τω όρμω προσήγγισεν και ημάς επεσκέψατο και προστάτις νυν πέλουσα. Δέσποινα Παρθένε αγνή, τας δεήσεις πρόσδεξαι των δούλων σου, των εκ πόθου τιμώντων, την θείαν πανήγυριν.

Δόξα. Και νυν.

Ως Μωσής εν τη θίβει εν ποταμώ, εν θαλάσση Παρθένε σου η εικών, την θλάσιν εκφεύγουσα, Έλλης Πόντους εκπλεύσασα, προς Σαμοθράκης νήσον πορείαν ποιήσασα, φωτοστεφής οφθείσα τω όρμω εγγίσασα. Όθεν εκπλαγέντες, αλιείς μετά δέους, το χαίρε φωνήσαντες και τιμάς εναπέδωσαν, και Προστάτιν εκτήσαντο. Δέσποινα Παρθένε και νυν, την εικόνα άπαντες σεβόμεθα, και ευλαβώς προσκυνούντες αυτήν ασπαζόμεθα.

Είτα οι Αναβαθμοί. Το α’ Αντίφωνον του δ’ Ήχου.

Προκ.: Μνησθήσομαι του ονόματός σου, εν πάση γενεά και γενεά. 
Στιχ.: Άκουσον Θυγάτερ και ίδε και κλίνον το ους σου...

Ευαγγέλιον (Λουκ. κεφ. α· 39-49, 56): Εν ταις ημέραις εκείναις, αναστάσα Μαριάμ...

Ο Ν’(50) Ψαλμός.

Δόξα: Ταις της Παναχράντου... 

Και νυν: Ταις της Θεοτόκου...

Στιχ.: Ελεήμον, Ελέησόν με, ο Θεός, κατά το μέγα έλεός σου...

Εν τη θαλάσση εν θλίψει ενέβαλον, την σεβασμίαν εικόνα σου Άχραντε· εκ της θαλάσσης αγαλλιώντες ταύτην παρέλαβον, ότε εν τω όρμω κατέπλευσεν, οι τας σαγήνας, εν τη ακτή καταρτίζοντες. Αναδειχθείσα ημών η προστάτις, η φύλαξ αποδημούντων και των πλεόντων συμπλοηγήτρια. Ω Μήτερ των πιστών Καμαριώτισσα, αδιαλείπτως τον σον Υιόν και Θεόν ημών καθικέτευε, ελεηθήναι τας ψυχάς ημών.

Είτα οι Κανόνες· Της Καμαριωτίσσης και του Αγίου της ημέρας· η της τυχούσης εορτής —προεόρτιος η μεθέορτος— και της Παναγίας της Καμαριωτίσσης· η εν τη Πέμπτη της Διακαινησίμου, ο Αναστάσιμος και ο κανών Της· ου η ακροστιχίς: Υμνώ, μεγαλύνω, Καμαριώτισσαν, Γεώργιος.

Ωδή α´. Ήχος πλ. δ´. Υγράν διοδεύσας...

Υμνώ επισκέπτριαν προσφιλή, την υπό Αγγέλων υμνουμένην εν ουρανοίς· την επί κυμάτων αφιχθείσαν, της Σαμοθράκης το θείον αγλάϊσμα.

Μαρία ω Μήτερ χριστιανών, των εικονομάχων διαφεύγεις το μοχθηρόν, καλώς κυβερνώσα σην εικόνα, εις Σαμοθράκην ωθείς ασφαλέστατα.

Νοσούντας ιάται και τας ψυχάς, και τους εν κινδύνοις διασώζει και ναυαγούς· σαγήνας πληρούσα αλιέων, των την εικόνα τιμώντων εκ πίστεως.

Ωραίον το όνομα και γλυκύ, της πολυευσπλάχνου, της Κυρίας των ουρανών, συγγνώμην παράσχου μοι Παρθένε, τω παναθλίω ικέτη σου δέομαι.

Ωδή γ´. Ουρανίας αψίδος...

Μεγαλύνω και ψάλλω σον θαυμαστόν όνομα, και του παραδόξου σου Μήτερ της επισκέψεως, θαυμάτων ώφθης πηγή, ο ιατήρ νοσημάτων, και λιμήν σωτήριος ούσα Πανάχραντε.

Εκκλησίας ο λύχνος ο φωταυγής Άχραντε, του Θεού και Λόγου δοχείον το καθαρώτατον· η μόνη εν γυναιξί, των αρετών η ακρότης, η μετά τον τόκον, Παρθένος αμόλυντος.

Γηθοσύνως υμνώ σε θεοστεφές Δέσποινα, και την ιεράν σου Εικόνα πίστει ασπάζομαι· εν τη αγάπη τη ση, αμαρτιών μου τα πλήθη, και πταισμάτων άφεσιν, δίδου τω δούλω σου.

Αποδημίαν οίδας των ουρανών άνασσα, και των αποδήμων ο φύλαξ συ αναδέδειξαι· των εν θαλάσση και γη, τους στεναγμούς απαλύνεις, των πιστών το στήριγμα, μόνη Πανύμνητε.

Κοντάκιον. Ήχος γ´. Η Παρθένος σήμερον...

Η εικών η πάνσεπτος, της Θεοτόκου Μαρίας, εν τη νήσω έρχεται, ποντοπορούσα αισίως· χόρευε, η Σαμοθράκη λαμπροφορούσα, ύμνησον, μετά ασμάτων και εγκωμίων· βουληθείσαν γενηθήναι, κινδύνων ρύστιν, και προστασίαν ημών.

Το Μεσώδιον Κάθισμα του Μηναίου και της Καμαριωτίσσης, η του Οσίου Θεοφάνους και της Παναγίας της Καμαριωτίσσης, ως κατωτέρω:

Κάθισμα. Ήχος πλ. β´. Όλην αποθέμενοι...

Όσιε Θεόφανες, των μοναζόντων το κλέος, ο σοφός διδάσκαλος, Σιγριανής ο κτίτωρ και ηγούμενος· ιεροίς δόγμασιν, εκτελών διδάσκεις· των εικόνων ο υπέρμαχος· χρυσόν και άργυρον, τοις εν απορία διένειμας· ανθρώποις τε και κτήνεσι, τας ευεργεσίας μετέδωκας· και εν Σαμοθράκη, το πνεύμα παραδίδεις τω Χριστώ, ον εκτενώς καθικέτευε, υπέρ των ψυχών ημών.

Δόξα. Και νυν.

Χαίρε Αειπάρθενε, της Σαμοθράκης το κλέος, προστασία άμαχε, θησαυρέ ατίμητε Καμαριώτισσα· τοις βροτοίς πάντοτε, δωρεάς παρέχεις, τοις νοσούσι τα ιάματα· πηγή ακένωτος, και προς τον Υιόν σου μεσίτρια· Αγγέλων υπερέχουσα, και των ουρανών η βασίλισσα. Θεία ευλογία, των πίστει προστρεχόντων σοι αγνή, εν παρρησία ουν πρέσβευε, υπέρ των ψυχών ημών.

Ωδή δ’. Εισακήκοα Κύριε.

Λαμπροφόρος η έλευσις, της σεπτής εικόνας σου Καμαριώτισσα· ανυμνούντες σε δοξάζομεν, και ασμένως το χαίρε βοώμεν σοι.

Αποστάσα την δίωξιν, Παναγία πάνσεπτε Καμαριώτισσα· εν τη νήσω επεδήμησας, και προσήνεγκας θείον σου Όνομα.

Νόες μέλπουσι Πάναγνε, της φρικτής κυήσεως το μυστήριον· προσκυνών δε την εικόνα σου, παρθενίας υμνώ την ωραιότητα.

Ω πανύμνητε Δέσποινα, ταπεινής αιτήσεώς μου εισάκουσον, εκδυσώπησον τον Κύριον, του πυρός της γεέννης ρυσθήναι με.

Ωδή ε´. Φώτισον ημάς τοις προστάγμασί σου...

Κύματα δεινά, την ψυχήν μου περιέλουσαν, διο Παρθένε Μήτερ παρακαλώ· την σην γαλήνην, παράσχου μοι, τω ικέτη σου.

Άγιον Θεού, και ωραίον περιβόλαιον, και παραδείσου Κήπος ο εν Εδέμ· τας ευλογίας παρέχεις τοις δεομένοις σου.

Μήτηρ του Χριστού, και παρθένος αναδέδειξαι, συγκυβερνήτις άξιος θαλασσών· και σωτηρίας ο φάρος συ Καμαριώτισσα.

Άξιον εστιν, ανυμνείν τε και δοξάζειν σε, και πανοικτίρμονα Υιόν και Θεόν· του παρασχείν μοι, των πταισμάτων την συγχώρησιν.

Ωδή στ´. Την δέησιν εκχεώ προς Κύριον.

Ρανίδα μοι, του ελέους σου στάξον, των πταισμάτων παριδούσα Παρθένε, το πλήθος, της γαρ ζωής μου γινώσκω, και της ψυχής τα δυσώδη οιδήματα, και δέομαι της αγαθής, του βορβόρου των έργων μου ρύσαι με.

Ικέτευε, εκτενώς προς Κύριον, και αυτόν παρακαλείν μη ελλίπης· ότι Μητρός, παρακλήσεις ακούει, και των παθών απαλλάττει τους πταίσαντας· και κράτησόν μου της χειρός, του ρυσθήναι με φθοράς τον δείλαιον.

Ως άριστος, πλοηγός Πανάχραντε, σην εικόνα κυβερνώσα ωράθης· ως λαμπηδών, καταυγάζουσα πόντους, και ωσεί ναυς εν τω όρμω προσήγγισας, και γέγονας τοις πλοηγοίς, σύνοδος αποδημούν το στήριγμα.

Την δέησιν, των πιστών σου άκουσον, και γαλήνευσον θαλάσσης τον σάλον. Συ τας ευδίας Παρθένε χαρίζεις, και του πελάγους τον ούριον άνεμον· ιστίον οίαξ πλοηγών, συ πυξίς συ και τρόπις και άγκυρα.

Κοντάκια.

Ώδε παραθέτω και τα Κοντάκια.

α´. Των Νεοφανών Μαρτύρων της Σαμοθράκης, το εκ της χειρογράφου ασματικής ακολουθίας, της ποιηθείσης υπό Ιακώβου τινός Μοναχού, εν τω έτει 1843, τη προτροπή του τότε Επισκόπου Τραϊανουπόλεως κυρού Ανθίμου. (Προς διάσωσιν και εις μνημόσυνον αυτών) και·

β´. Του Οσίου Πατρός ημών και Ομολογητού Θεοφάνους, ίνα ευχερώς ευρίσκωσι ταύτα οι ψάλλοντες, κατά τας ιδιωτικάς Θείας Λειτουργίας, τας τελουμένας προς τιμήν αυτών. (Εκ της ιεράς Ακολουθίας της 12 Μαρτίου).

Κοντάκιον. Ήχος δ´. Ο υψωθείς...

Τους αθλοφόρους του Χριστού χαρμοσύνως, ανευφημήσωμεν πιστών αι χορείαι· ότι αυτοί εκήρυξαν λαμπρά τη φωνή, Χριστόν τον Θεόν ημών, ωμοτάτοις βαρβάροις, Μανουήλ Θεόδωρος, Μιχαήλος συν δύο, τοις Γεωργίοις ους χρεωστικώς, ανευφημούντες τιμώμεν εν άσμασιν.

Ήχος β´. Του Οσίου· Τα άνω ζητών.

Εξ ύψους λαβών την θείαν αποκάλυψιν, εξήλθες εν σπουδή, εκ μέσου των θορύβων, και μονάσας Όσιε, ενεργείας θαυμάτων είληφας, και προφητείας χάρισμα, συμβίου και πλούτου στερούμενος.

Ήχος πλ. δ´. Της Καμαριωτίσσης· Ει και εν τάφω.

Ει και εν πόντω ετέθης Πανάχραντε, αλλά πελάγους διήλθες την έκτασιν· και κατέστης ναυτιλλομένων η πλοηγός, το σεπτόν Σαμοθράκης και θείον αγλάϊσμα· και τους σους δεομένους φυλάττεις Απείρανδρε· η τοις νοσούσι, παρέχουσα ίασιν.

Ο Οίκος.

Σε, Σαμοθράκη, η της Θεομήτορος σεβάσμια και θαυματόβρυτος εικών, η σεπτή Καμαριώτισσα, εξελέξατο εις εαυτής κατοίκησιν, εν τοις της εικονομαχίας χρόνοις.

Εν σοι, ως άλλη Πορταΐτισσα επεδήμησεν, ως ναυς ποντοπορούσα και διαλάμπουσα και παραδόξως προσορμισθείσα. Σου, νήσος μακάρια, η Θεοτόκος, Προστάτις υπέρμαχος γέγονεν, ωράϊσμα και κλέος λαμπρότατον. Πρεσβευτής εν ουρανοίς θερμότατος, σκέπη και φύλαξ αναδειχθείσα των αποδήμων σου. Ρύστις των εν κινδύνοις, βοηθός των εν γη και εν θαλάσση πέλουσα, η τοις νοσούσι παρέχουσα ίασιν.

Ο Οίκος (Των Αγίων).

Ευφραίνου σήμερον και αγάλλου, σκίρτα και χόρευε η νήσος σύμπασα· συ γαρ Σαμοθράκη, ουκ ελαχίστη ει, εν οσίοις και μάρτυσι· Απόστολοι σε, πρώτον επεσκέψαντο και πόδες τούτων σε ηγίασαν, Χριστού Αναστάντος, το Φως, το Ευαγγέλιον και την πίστιν, συ πρώτη οίδας. Συ, Θεοφάνους οσίου του ομολογητού, ευλογίαις και πλουσίοις χαρίσμασι, αφθόνως κατεπλούτησας· εν δε τη μακάρια τούτου κοιμήσει, το σεπτόν αυτού ενεκολπώθης σκήνωμα. Συ εν χρόνοις Αγαρηνών, εκατόμβας πλείστας μαρτύρων, τω Θεώ προσήνεγκας. Ούτοι, Χριστόν ομολογούντες προς το μαρτύριον οδεύοντες, πείραν βασάνων παντοίων υπομείναντες και επί δένδρων τανυσθέντες, τας σάρκας καταξεόμενοι και ως άρνες σφαγιασθέντες, της ορθοδοξίας την πίστιν εκράτυναν· δι’ ο και επαξίως τα γέρα και τους στεφάνους της δόξης παρά Κυρίω εδέξαντο. Νυν δε, τη Τριάδι παρεστηκότες, υπέρ πάντων ημών απαύστως πρεσβεύουσι και τοις αιτούσι, τας ιάσεις ταχέως παρέχουσι, 

Συναξάριον.

Του Μηναίου, και:

Τη αυτή ημέρα, τη Πέμπτη της Διακαινησίμου, εκκλησιαστικήν εορτήν και πανήγυριν τελούμεν εις τιμήν και μνήμην της Παναγίας Θεοτόκου εν τω φερωνύμω Ναώ και τη κώμη Καμαριωτίσση, εις ανάμνησιν της εκ των εικονομάχων διασώσεως, της ιεράς και σεβασμίας εικόνος, της Παναγίας της Καμαριωτίσσης· ήτις δια θαυμασίου και παραδόξου τρόπου, εν τη Σαμοθράκη αφίχθη, των θαλασσίων κυμάτων επιβαίνουσα. Κατέστη δε εν ημίν, Προστάτις υπέρμαχος, αγλάϊσμα και κλέος λαμπρότατον, έτι δε και την προσωνυμίαν τω τόπω προσήνεγκε.

Εν τοις χρόνοις της εικονομαχίας, άδηλον εν έτει ποίω, αλλά μεσούσης της του έαρος εποχής και δη και εν ημέρα της εβδομάδος Πέμπτη της Διακαινησίμου του ενιαυτού εκείνου, έλαβε χώραν, η δια θαυμασίου τρόπου έλευσις της Ιεράς εικόνος της Θεομήτορος, εν τη νήσω Σαμοθράκη.

Το γεγονός τούτο τοποθετείται ως έγγιστα, τελευτώσης της α’ δεκαετίας, ή αρχομένης της β’, του Θ’ αιώνος.

Περί το τέλος της α’ ώρας της ημέρας, οι ολίγοι αλιείς, οι τας σαγήνας αυτών καταρτίζοντες εκ της νυκτερινής ασχολίας, εν τω ορμίσκω τω ευρισκομένου εν τω Βορειοδυτικώ σημείω της νήσου, —το σημερινόν επίνειον— είδον μακράν εις τον ορίζοντα λάμψιν τινά, εξηπόρουν δε μη βλέποντες ουδέν εν τη θαλάσση πλέον. Προϊόντος του χρόνου, η λάμψις φαεινότερα εγένετο, η δε περιέργεια αυτών και η απορία μεγαλύτερα καθίστατο, μη δυναμένων να εξηγήσωσί τι ην το ορώμενον φωτεινόν θέαμα, ο και εφαίνετο πλέον προς αυτούς. Περί αυτού ουκ εψεύσθησαν ουδόλως, καθ’ ότι η μεταξύ αυτών και του φαινομένου απόστασις, μικρότερα καθίστατο, αι ακτίνες τηλαυγέστεραι αντηνακλώντο και ως ναυς τις πλησίστιος, μετά πρώρας τον ορμίσκον, ολονέν επλησίαζεν.

Εγκαταλείψαντες ουν πάντες το υπόλοιπον των ασχολιών, επεδόσθησαν καθόλου εις συζητήσεις και μόνον, περί του παραδόξου φαινομένου, και υποθέσεις προς εξήγησιν ποιούντες, αναλόγως της φαντασίας, έκαστος γνώμην παρείχε.

Ότε δε, το παράδοξον θέαμα εγγύτερον αυτών εγένετο, η δε περιέργεια αυτών εκορυφώθη, καίτοι μεγάλως προσπαθήσαντες, αναρριχηθέντες εις βράχους και δένδρα, ουκ ηδυνήθησαν ιδείν τούτο. Αφ’ ενός μεν κωλυομένων εκ της λάμψεως ήτις εξεπέμπετο, αφ’ ετέρου δε, εκ του μικρού του όγκου εν μέσω των κυμάτων. Όθεν απεφασίσθη να καταγάγωσι εις την θάλασσαν λέμβους και να εξέλθωσιν εις υπάντησιν τούτου, όπερ και εγένετο.

Δύο λέμβοι τότε, εν παρατάξει, δύο κωπηλάτας η μία έχουσα και ένα η έτερα, έλαβον θέσιν εκκινήσεως, ότε το παράδοξον και μυστηριώδες κατ’ αυτούς πλεούμενον, απείχε ολιγότερον του ημίσεος μιλλίου.

Κωπηλατήσαντες ουν περί τας εκατόν οργυάς από της ξηράς, πάντοτε εν παρατάξει και εις ποίαν τινα απόστασιν μεταξύ των, ως εκ συνθήματος κατέπαυσαν του σκοπού των, αναμένοντες ούτω την άφιξιν του πλεούμενου. Όντως ούτως και εγένετο δια μέσου αυτών —των εν στάσει λέμβων— διήλθεν αντικείμενόν τι, μικρόν, χρυσίζον εις τας ακτίνας του ηλίου, ωθούμενον ως υπό ρεύματος θαλασσίου και διαγράψαν κύκλον, έστη.

Τούτου γενομένου, αμφότεροι την κωπηλασίαν επανέλαβον και μετ΄ου πολύ πλευρίσαντες εκατέρωθεν, παρέλαβον κυβώτιόν τι μεταλλικόν, επιμελώς και ερμητικώς ησφαλισμένον· περιεργασθέντες δε τούτο επ’ ολίγον, επέστρεφον ταχέως προς εξακρίβωσιν του περιεχομένου. Ο εις εκ της πρώτης λέμβου εκράτει το εύρημα, ο έτερος εκωπηλάτει, ακολουθούσης της ετέρας λέμβου, των δε υπολοίπων αγωνιώντων εν τη ακτή. Περαιωθέντων ουν εις τον αιγιαλόν και συγκεντρωθέντων απάντων, προσδέσαντες τας λέμβους εική και ως έτυχεν, επεδόθησαν μετά σπουδής εις την διάνοιξιν του μεταλλικού κυτίου, αναλογιζόμενοι κατ’ ιδίαν έκαστος, περί του εν αυτώ υπάρχοντος θησαυρού. Όντως, θησαυρός ατίμητος ανυπολογίστου αξίας ενυπήρχεν! Είδον εν εικόνι την σεβασμίαν μορφήν της Θεομήτορος, κρατούσης εν ταις αγκάλαις αυτής, τον κρατούντα εν χερσίν αυτού τα σύμπαντα, Υιόν της, και Κύριον Ημών Ιησούν Χριστόν· επεγέγραπτο δε τη εικόνι Παναγία η Καμαριώτισσα.

Παραχρήμα, δέος κατέλαβε πάντας, χαράς τε δε και αγαλλιάσεως ανεκλαλήτου πλησθέντες, εδόξασαν τον Πανάγαθον Θεόν. Εξαγαγόντες δε εκ των αποσκευών αυτών μεσάλιον (προσόψιον) καθαρόν —υφαντόν-, υπέστρωσαν τούτο επί της κωπαστής λέμβου τινός και επιθέσαντες την σεβασμίαν εικόνα, ησπάσθησαν μετά φόβου και πολλής ευλαβείας και απόφασιν έλαβον, ίνα το εσπέρας μεταφέρωσι ταύτην εις τας εστίας αυτών, καθ’ ότι ουχ υπήρχον οικίαι εν τω τόπω τούτο. Αύθις δε επανέφερον την συζήτησιν περί του προτέρου φαινομένου και του παραδόξου της αφίξεως τρόπου, νοήσαντες πλέον ότι περί θαύματος επρόκειτο. Τότε ουν και οι τρεις κωπηλάται ήρξαντο διηγούμενοι τα εν αυτοίς συμβάντα, ότι, κατά την πρότερον γενομένην πορείαν, επαύσαντο κωπηλαντούντες, καθ’ ο αι χείρες αυτών παραλελυμέναι εγένοντο, αλλ’ ουδείς αυτών απετόλμα ειπείν τω ετέρω τι εν αυτώ συνέβαινεν, παρέχοντες ούτως εντύπωσιν, ότι στάσιν αναμονής του αφικνουμένου εποίουν.

Εισίν δε τα ονόματα τούτων· —ως εκ της παραδόσεως διασωζόμενα, γραπτού λόγου μη υπάρχοντος παντάπασιν— Παύλος ο πρεσβύτερος συν τω αυταδέλφω Ραξή τω νεωτέρω, ος και το εύρημα εις την ακτήν απεκόμισεν, εν δε τη ετέρα λέμβω, Λαμπρός τις ονομαζόμενος.

Γεύμα περί την μεσημβρίαν τούτων ποιουμένων, διελέγοντο πάλιν περί του τόπου και της μονίμου εγκαταστάσεως της Ιεράς Εικόνος της Αειπαρθένου Θεοτόκου.

Μεταβαλλομένης ουν της αρχικής αυτών ιδέας, περί διαφυλάξεως ταύτης εις τας ιδίας αυτών οικίας, έδοξεν αυτοίς, όπως εγκαταστήσωσι ταύτην, εις τον ίδιον της αφίξεως τόπον, ίνα η θεία Επισκέπτις γένηται η Προστάτις αυτών.

Επικροτούντων δε και ομονοούντων πάντων επ’ αυτού, ανήλθον περί τα τεσσαράκοντα βήματα εκ του σημείου εκείνου και εντός ερειπίων Ναού τινος μεγάλου, ητοίμασαν την θέσιν ως Θρόνον, εις την Κυρίαν των ουρανών και έθεντο εκεί την Ιεράν εικόνα της Παναγίας της Καμαριωτίσσης, εν ημέρα Πέμπτη μετά το Πάσχα· διο και προς τιμήν Αυτής, πανδήμος ετελείτο πανήγυρις και τελείται εισέτι, τη ημέρα εκείνη, εν τη οποία συμμετέχει η νήσος σύμπασα. Αύτη εστί, η τοις πάσι γνωστή,

η Πανήγυρις της Καμαριωτίσσης.

Οι ειρημένοι αλιείς, ως και οι λοιποί, προς ταις ασχολίαις αυτών προς πορισμόν των του ζην, μεγάλως επεδίδοντο και εις θεραπείαν της Παναχράντους τοσούτον μάλλον ώστε του λοιπού, το θυμίαμα, το κηρίον και το έλαιον ουκ εξέλιπεν, και η θρυαλλίς ουκ επαύσατο αναδιδούσα φως ιλαρόν, παρέχουσα ελπίδα και παρηγορίαν τοις πάσι.

Συν τω χρόνω ωκοδομήθη ενταύθα μικρόν τι κατάλυμα και ηυτρεπίσθη εις Ναΐδριον ένθα πάσα η Σαμοθράκη προσήρχετο, ίνα μετ’ ευλαβείας ασπασθή την Ιεράν και θαυματόβρυτον εικόνα της Παναγίας της Καμαριωτίσσης και ζητήση το έλεος και την βοήθειαν Αυτής εις στιγμάς δύσκολους εν καιροίς χαλεποίς.

Όντως η θεία Επισκέπτις, η Παναγία, ανεδείχθη θερμή αντίληψις, προστάτις και ρύστις, των εν κινδύνοις, σκέπη και φύλαξ των αποδημούντων, συγκυβερνήτις άριστος και συμπλοηγός των εν θαλάσση πλεόντων. Έκτοτε, πάντων λεγόντων· Πάμε να ανάψουμε μια λαμπάδα, ν’ ανάψουμε το καντήλι και να προσκυνήσωμε την Καμαριώτισσα, παρέμεινεν η προσωνυμία της Παναγίας, ως ονομασία, του τόπου τούτου· διο και Καμαριώτισσα καλείται έως της σήμερον.

Περί δε των θαυμασίων, α η Θεοτόκος ειργάσατο τοις δεομένοις και σεβομένοις την σεπτήν εικόνα της Καμαριωτίσσης και τοις επικαλουμένοις την βοήθειαν αυτής, ουκ εξεστί γλώσσα ανθρώπου λαλήσαι.

Πέλαγος γαρ εστίν και πηγή ανεξάντλητος εν τη νήσω, ιάσεις βρύουσα καθ’ εκάστην. Τυφλοίς την ανάβλεψιν δωρουμένη, των δαιμονίων ελευθερούσα, τοις εν νόσοις διάγουσι την ρώσιν χαρίζουσα. Των εν ατεκνία τας αιτήσεις επακούουσα και το ποθούμενον αυταίς παρέχουσα. Τους εν κινδύνοις ρύει παραδόξως, τους εν θαλάσση κινδυνεύοντας διασώζουσα τη επικλήσει μόνη του ονόματος Αυτής. Τοις πάσι δε, εν γη και θαλάσση τους στεναγμούς τε και πόνους απαλύνουσα· ελπίς και παρηγορία κατέστη η θαυματόβρυτος εικών της Καμαριωτίσσης, κλέος τε και ωράισμα της νήσου, Προστάτις υπέρμαχος.

Τον σον τόκον, Παρθένε, διασώζεις, εκ της του Ηρώδου θηριωδίας, εις Αίγυπτον φυγαδεύουσα· και αύθις, εκ της των εικονομάχων μανίας, σην εικόνα, της θλάσεως περισώζεις, εις Σαμοθράκην προπέμπουσα.

Πρεσβείαις της Παναχράντου Σου Μητρός και των της Σαμοθράκης αγίων, Χριστέ ο Θεός ημών, ελέησον ημάς. Αμήν.

Ωδή ζ´. Οι εκ της Ιουδαίας καταντήσαντες...

Ιεράν σου εικόνα, ην Μήτερ εδωρήσω κατασπαζόμεθα. Προστάτιν γαρ της νήσου, ταύτην έχοντες πάντες, τω Υιώ σου κραυγάζομεν· ο των Πατέρων ημών, Θεός, ευλογητός ει.

Σεβασμίαν εικόνα, προσκυνήσωμεν πάντες την θαυματόβρυτον· εν πίστει και ελπίδι, και την ενδοξοτέραν, ανυμνήσωμεν βάλλοντες· ο των Πατέρων ημών, Θεός, ευλογητός ει.

Σωτηρίας Μεσσίαν, όνπερ έτεκες Μήτερ αγνή δυσώπησον· τον ένα της Τριάδος, Δημιουργόν και Λόγον, ον προσκυνούντες ψάλλομεν· ο των Πατέρων ημών, Θεός, ευλογητός ει.

Απορρήτως αφίκου, ως ηθέλησας Μήτερ Θεοχαρίτωτε, και γέγονας προστάτις, της νήσου διο πάντες, τω Υιώ σου νυν ψάλλομεν· Ο των Πατέρων ημών, Θεός, ευλογητός ει.

Ναμάτων θαυμασίων, καταρδεύεις την νήσον Θεογεννήτρια, τους πόνους απαλύνεις, τον Κύριον πρεσβεύεις, ον υμνούμεν και ψάλλομεν· ο των Πατέρων ημών, Θεός, ευλογητός ει.

Ωδή η´. Τον Βασιλέα των ουρανών...

Γης βασιλέα, και ουρανών τον Υιόν σου, ανυμνώ μετ’ Αγγέλων, Παρθένε· και δοξολογώ σε, την Κεχαριτωμένην.

Ενδοξοτέρα, εν ουρανοίς ανεδείχθης, και αυτών των Αγγέλων υμνούμεν, και δοξολογούμεν, την άσπιλον Παρθένον.

Ωραιοτέρα, συ εκ Θεού εκλεγείσα· ως Μητέρα Παρθένον υμνούμεν· και υπερυψούμεν, την μόνην Θεοτόκον.

Ρερρυπωμένην, μου την στολήν, της ψυχής συ εκκαθαίρεις Παρθένε· υμνώ σε και δοξολογώ σε, την Κεχαριτωμένην.

Ωδή θ´. Κυρίως Θεοτόκον...

Γεραίρω προσκυνώ σε και καθικετεύω, και παρακλήσεις ποιούμαι σοι Μήτερ αγνή, δοξολογών Παναγία και μεγαλύνων σε.

Ιδούσα τας οδύνας και τας ικεσίας, μη διακόψης πρεσβείας προς Κύριον· καταφυγή και ελπίς μου Θεοχαρίτωτε.

Ορθρίζομεν Παρθένε και παρακαλούμεν, οι Σαμοθράκην οικούντες, Πανάχραντε, συν ασωμάτοις χορείαις σε μεγαλύνοντες.

Σωτήρα εν κινδύνοις σε ομολογούσιν, οι δια σου σεσωσμένοι Παρθένε αγνή, την σην εικόνα τιμώντες και μεγαλύνοντες.

Εξαποστειλάρια.

Ψάλλομεν, της Παναγίας της Καμαριωτίσσης, του αγίου της ημέρας και της Εορτής — προεόρτιον ή μεθέορτον.

Της Καμαριωτίσσης. Ήχος γ´. Ουρανόν τοις άστροις.

Αποδημίαν οίδας, εν τω καιρώ των διωγμών, συν Θεοφάνει την νήσον, καταλαβούσα δε οικείς· και προστασίαν παρέχεις, τοις αποδήμοις Παρθένε.

Όμοιον. Εις τους Νεομάρτυρας.

Η παμφαής των Μαρτύρων, εξέλαμψε νυν εορτή, φωταγωγούσα τους πίστει, επιτελούντας την αυτών, σήμερον πάμφωτον μνήμην, και τον Χριστόν ανυμνούντας.

Όμοιον. Εις τον Όσιον Θεοφάνην.

Υπερορίας εν χρόνοις, θείων εικόνων του Χριστού, εν Σαμοθράκη το σκήνος, του Θεοφάνους το σεπτόν· εδέχθης εις προστασίαν, από παντοίων κινδύνων.

Εις τους Αίνους: Της Παναγίας της Καμαριωτίσσης, τα εξής: Στιχηρά Προσόμοια. Ήχος πλ. α´. Χαίροις ασκητικών.

Χαίροις, η σεβάσμια εικών, της Σαμοθράκης το σεπτόν εγκαλλώπισμα· κινδύνους διαφυγούσα και διαβάσα Στενά, και τον όρμον τούτον επιλέξασα· χαρίζουσα όνομα, Καμαριώτισσα πάνσεμνε· των χαλεπών δε, νοσημάτων απήλλαξας, και κινδύνων ρύεις τους δούλους σου Άχραντε. Όθεν την θαυματόβρυτον, κυκλούντες εικόνα σου, πανευλαβώς προσκυνούμεν και ευσεβώς εξαιτούμεθα· Χριστόν εκδυσώπει, ταις ψυχαίς ημών δοθήναι το μέγα έλεος.

Χαίροις, των ευλαβών χαρμονή, των θλιβομένων ιερόν καταφύγιον· νοσούντων το ιατρείον, των ορφανών η στοργή, των δαιμονιώντων απολύτρωσις. Στειρών εκπληρούσα δε, το ποθούμενον αίτημα, των ναυαγών η σωτηρία υπάρχουσα, και της νήσου φύλαξ απάσης υπέρμαχος. Όθεν σοι Καμαριώτισσα, ωδάς νυν προσφέρομεν, και λιτανείας ποιούμεν, υπέρ παντός δεομένου σου· τυχείν σαις πρεσβείαις, και τω κόσμω δωρηθήναι, το μέγα έλεος.

Στιχ.: Ηγίασε το σκήνωμα αυτού ο Ύψιστος.

Χαίροις, η των αγγέλων η χαρά, της Εκκλησίας η κρηπίς και το στήριγμα· το κάρφος εικονομάχων, των ευσεβών η ελπίς, και της Σαμοθράκης Επισκέπτρια. Θεόν ημών έτεκες, παρθενίας απάνθισμα· των αρετών δε, συ υπάρχεις υπόδειγμα, και εκάστοτε, ικετεύεις τω Τόκω σου. Όθεν σε Θεονύμφευτε, θερμώς ανυμνούμεν σε, και την σεπτήν σου εικόνα καταφιλούμεν δεόμενοι· πιστοί τω Υιώ σου, ταις ψυχαίς ημών δοθήναι το μέγα έλεος.

Στιχ.: Το πρόσωπόν σου λιτανεύουσιν οι πλούσιοι του λαού σου.

Χαίρει, η Σαμοθράκη φαιδρώς, εν τη αφίξει της εικόνος σου Άχραντε· προσφέρουσα ύμνους δόξαν τω σω Υιώ και Θεώ, και εξαιτουμένη τας πρεσβείας σου. Δεινών με απάλλαξον, και ειρήνην παράσχου μοι· ανομιών δε, και πταισμάτων την άφεσιν, και ουράνιον, βασιλείαν μοι δώρησαι. Πάσας ουν τας ελπίδας μου, εις Σε ανατίθημι. Μήτηρ Θεού του Υψίστου, της σωτηρίας την άγκυραν. Θεού θείον δώρον, και της νήσου θεία Σκέπη και αγαλλίαμα.

Εάν ο άγιος της ημέρας στερήται Στιχηρών των Αίνων, και εάν δεν υπάρχωσι και εορτής τοιαύτα· τότε ψάλλομεν και ανά εν εκ των κατωτέρω: Εις τους οικείους Στίχους αυτών. Στιχηρά Προσόμοια. Ήχος δ´. Ο εξ Υψίστου κληθείς.

Στιχ.: Εις πάσαν την γην εξήλθεν ο φθόγγος αυτών. 

Τους επισκέπτας ημών της Σαμοθράκης, Παύλον τον απόστολον, Σίλαν Τιμόθεον, την συνοδείαν την ένθεον, τους διδασκάλους· Ευαγγελίων Χριστού τας σάλπιγγας. Δεύτε ουν φιλέορτοι, τούτους αινέσωμεν, εν εγκωμίοις και άσμασι και λιτανείαις, και τους αγώνας πάντων υμνήσωμεν, ότι ειδώλων απηλλάγημεν, ως Σωτήρα ειδότες τον Κύριον, ον αιτούσιν απαύστως, του σωθήναι τας ψυχάς ημών.

Στιχ.: Τίμιος εναντίον Κυρίου ο Θάνατος του Οσίου. 

Ος εναρέτως τον βίον διανύσας, σώμα της ασκήσεως πόνοις ελέπτυνας και των αγγέλων εβίωσας, την πολιτείαν· ορθοδοξίας στύλε ακλόνητε. Λέοντα τον τύραννον συ επετίμησας, την των εικόνων προσκύνησιν, διακηρύξας, της Εκκλησίας την ωραιότητα· όθεν μετέστης εις ουράνιον, βασιλείαν Χριστού του Θεού ημών· ον ικέτευε, Πάτερ, λυτρωθήναι τας ψυχάς ημών.

Στιχ.: Τοις Αγίοις τοις εν τη γη αυτού εθαυμάστωσεν ο Κύριος.

Εν τη χαράδρα Φωκά εν Σαμοθράκη, χαίροντες ωδεύσατε προς το μαρτύριον, τας κεφαλάς αποτέμνεσθε, οι επτακόσιοι· Χριστού την πίστιν διακηρύττοντες. Βίον τον επίγειον μεταλλαξάμενοι, εις βασιλείαν ουράνιον, την αιωνίαν· και τω Δεσπότη συναγαλλόμενοι. Δόξαν ευρόντες ω μακάριοι, Παραδείσου τυχόντες οικήτορες, και ημίν τοις υμνούσι, την ειρήνην εξαιτούμενοι.

Στιχ.: Ώμοσε Κύριος τω Δαυΐδ...

Εν τη θαλάσση εικόνα σου Παρθένε, ότε οι ανίεροι φθόνω συνέτριβον, οι σοι θεράποντες έθεσαν, εναποκρύψαι, την παρά σου δεόμενοι πρόνοιαν. Ταύτην σοι Πανάχραντε, σώαν ετήρησας, εις Σαμοθράκην προέπεμψας, εν ασφαλεία, προσωνυμίαν θείαν προσφέρουσα. Όθεν υμνούμεν και δοξάζομεν, ως Μητέρα Χριστού του Θεού ημών, ον ικέτευε σώσαι και φωτίσαι τας ψυχάς ημών.

Δόξα. Και νυν. Ήχος πλ. β´.
Εορτή ευφρόσυνος, εαρινή και λαμπροφόρος, ανέτειλε τη Σαμοθράκη σήμερον, εν αυτή γαρ πληρούται ευλογίας και χαρισμάτων πλουσίων, τη των Αποστόλων διαβάσει, και Θεοφάνους Οσίου τη μεταστάσει. Συν της σεπτής εικόνος της Θεοτόκου τη αφίξει, και των Μαρτύρων της νήσου τη αθλήσει. Όντως, προστάται της Σαμοθράκης γεγόνασι· και εκ μυρίων κινδύνων, λιμού τε και λοιμών, αλώβητον ταύτην διαφυλάττουσι. Χαίρετε, οι επισκέπται ημών και διδάσκαλοι· χαίρετε Απόστολοι θείοι, Παύλε, Σίλα και Τιμόθεε. Τα σκότη των ειδώλων εξεδιώξατε, τω φωτί της Αναστάσεως του Κυρίου, τους λαούς εφωτίσατε, και εις την πίστιν του Χριστού, τα έθνη
ώδηγήσατε. Χαίροις, Θεόφανες, πατήρ ημών, Όσιε· ο γενναιότατος θεματοφύλαξ, των διδαγμάτων του Χριστού, και των αποστολικών παραδόσεων. Αναριθμήτους ιάσεις και ευλογίας, παρέσχες τω τόπω της εξορίας σου, ότε το πνεύμα παρέδωκας τω Κυρίω, και Σαμοθράκη ενεκολπώθη το σεπτόν σου σκήνωμα. Χαίρε, Μαρία Θεόνυμφε Δέσποινα· χαίρε σκέπη ημών, Καμαριώτισσα, χαίρε νύμφη ανύμφευτε· τας προσευχάς πανταχόθεν δεχομένη, και μεσιτείας τω Τίω σου ποιουμένη, αδιαλείπτως καθικετεύουσα. 

Υμνήσωμεν τα εθελόθυτα θύματα της πίστεως· την γενναιόφρονα φάλαγγα των επτακοσίων, της Εκκλησίας τους στερρούς αδάμαντας. Μη αρνησάμενοι γαρ την πίστιν του Χριστού, ως άρνες εσφαγιάσθησαν εν τη χαράδρα του Φωκά. Χαίρετε αθληφόροι νεομάρτυρες, Εμμανουήλ, Γεώργιε, Μιχαήλ, Θεόδωρε και Γεώργιε· της Σαμοθράκης οι ένδοξοι γόνοι, οι εν τη Μάκρη μαρτυρήσαντες, οι την ορθόδοξον πίστιν διακηρύξαντες. Τοις μαρτυρίοις προσωμιλήσατε, και τους στεφάνους της δόξης, παρά Κυρίου ειλήφατε. Δεύτε ουν φιλέορτοι, τους προστάτας ημών, ύμνοις εγκωμιάσωμεν και τας σεπτάς αυτών εικόνας, άνθεσι στεφανώσωμεν. Τας βασάνους, των Μαρτύρων αναλογισώμεθα, και τας τιμίας αυτών κάρας ασπασώμεθα. Αλλήλων, τα πάθη συγχωρήσωμεν, ίνα την ημέραν αξίως πανηγυρίσωμεν και ούτω, Χριστώ τω Αναστάντι βοήσωμεν Κύριε, ταις ικεσίαις πάντων, και ταις πρεσβείαις της Αχράντου σου Μητρός, ειρήνην παράσχου τω λαώ σου, άφεσιν των πταισμάτων ημίν δώρησαι, και κοινωνούς πάντας ημάς, της βασιλείας σου ποιήσον.

Δοξολογία Μεγάλη και Απόλυσις.

ΕΙΣ ΤΗΝ ΛΕΙΤΟΥΡΓΙΑΝ

Απόστολος: Του Αγίου της ημέρας η της κα’ Νοεμβρίου.

Ευαγγέλιον: Της Θεοτόκου. Ζήτει τούτο, τη η’ Σεπτεμβρίου (Λουκ. Ι , 38-42, ΙΑ  27-28). Τω καιρώ εκείνω, εισήλθεν ο Ιησούς...

Εις τα Δίπτυχα. Μεγαλυνάριον.

Άσπιλε αμόλυντε και αγνή, θείαν σου εικόνα επισκέπτιν την προσφιλή· την διασωθείσαν, εκ των εικονομάχων, εν πίστει προσκυνούντες, σε μεγαλύνομεν.

Κοινωνικόν: Ποτήριον σωτηρίου.

Απόλυσις.

Πανύμνητε Δέσποινα, ταπεινής αιτήσεώς μου εισάκουσον· εκδυσώπησον τον Κύριον, του πυρός της γεένης ρυσθήναι με.

Εν έτεσι εβδομηκοστώ ογδόω, έως ογδοηκοστώ δευτέρω εννεακοσίων, άμα χιλίων της σεπτής Χριστού Θεογενίας συνετέθησαν αι ιεραί αύται ακολουθίαι, προτροπή μεν συνέχει και επινεύσει της Παναχράντου Δεσποίνης ημών Θεοτόκου, της Παναγίας και Πολιούχου της Καμαριωτίσσης· πόνω δε και σπουδή· πρεσβυτέρου Γεωργίου Ι. Γιαλαμά· υπέρ ου, υπερεύχεσθε οι ταύταις εντυγχάνοντες.

ΚΑΝΩΝ ΕΙΣ ΤΗΝ

ΠΑΝΑΓΙΑΝ ΤΗΝ ΚΑΜΑΡΙΩΤΙΣΣΑΝ

Ο β’ ούτος Κανών, ποίημα Ιερέως Γεωργίου Ιωάννου Γιαλαμά, ψάλλεται τη ημέρα της εορτής της Καμαριωτίσσης —τη Πέμπτη της Διακαινησίμου— μετά της Ακολουθίας του Πάσχα, ως ομόηχος και χαρμόσυνος.

Επίσης ψάλλεται και εν ταις εφεξής καθημεριναίς, έως της παραμονής της Αποδόσεως της εορτής του Πάσχα, καθ’ ας τελούνται ιδιωτικαί θείαι λειτουργίαι προς τιμήν της Πολιούχου, μετά της Ακολουθίας της προλαβούσης εορτής, ως διατυπούται εις την β  ὑπ’ αυτού ποιηθείσαν ιεράν Ακολουθίαν.

Τροπάριον του Πάσχα. Ήχος πλ. α´.
Χριστός ανέστη εκ νεκρών, θανάτω θάνατον πατήσας, και τοις εν τοις μνήμασι, ζωήν χαρισάμενος.

Όμοιον. Εις την Καμαριώτισσαν.

Εικονα έχομεν την σην, Προστάτιν άμαχον Παρθένε· και τοις σοι προστρέχουσιν, οξύν αντιλήπτορα, 

Η έτερον.

Εικόνα έπεμψας, Αγνή, θαυμάτων βρύουσα ιάσεις και τοις σοι προστρέχουσι δεινών απαλλάττουσα.

Ο Κανών. Ήχος α´. Αναστάσεως ημέρα. Ου η ακροστιχίς: Πανύμνητον υμνεί, Γε..

Ωδή α´.
Πανηγύρεως ημέρα ευφρανθώμεν πιστοί. Πάσχα Κυρίου, Πάσχα· και γαρ η Μήτηρ του Χριστού, και η Μήτηρ των πιστών, εικών της αγνής, ημάς επεσκέψατο, ευφροσύνη ουράνιος.

Αγαλλόμενοι ω Μήτερ ανυμνούμεν αεί, θαύμα ειδότες μέγα· δια θαλάσσης γαρ ως ναυς, η σεπτή και ιερά εικών σου, αγνή ποιείται επίσκεψιν, προστασίαν παρέχουσαν.

Ωδή γ´. Δεύτε πόμα...

Νόμους υπερβάσα φυσικούς, εν γαστρί σου χωρήσασα τον αχώρητον, τον αναστάντα Χριστόν, τω κόσμω δωρήσαντα ζωήν, δι’ ου ελυτρώθημεν.

Ύμνους αναμέλψωμεν πιστοί, και ωδάς ευσεβάστως τη Επισκέπτρια, αγαλλιώντες τρανώς, της νήσου την σκέπην και φρουρόν, εις ην και ελπίζομεν.

Ωδή δ´. Επί της θείας φυλακής...

Μεσίτις ρύστις και φρουρός, η σεβασμία σου εικών, γέγονεν ημίν Παναγία, Σαμοθράκης σέμνωμα και θλιβομένων λύτρωσις· άσατε οι την νήσον οικούντες, ότι ανέστη Υιός Αυτής και Κύριος.

Νυν εν εγέρσει του Χριστού, και τη ελεύσει της Μητρός, ψάλλω μετ’ ωδών και ασμάτων, Σαμοθράκη χόρευε, αγαλλιώσα λέγουσα· Σήμερον ευλογία τω τόπω, ότι αφίχθη, εικών της Μεγαλόχαρης.

Ωδή ε´. Ορθρίσωμεν όρθρου...

Ηυδοκησας όλως ενθέως, και εν τη νήσω Παρθένε, προέπεμψας Σην εικόνα, δωρεάς τε πληρούμενοι και ευφροσύνης έμπλεοι, Πάσχα καινόν εορτάζομεν.

Τη μόνη αγνή και αγία, τη παναμωμήτω Κόρη προσπίπτομέν σοι Παρθένε· και Χριστόν δοξάζομεν, τον αναστάντα Κύριον, πάντας ειρήνην βραβεύοντα.

Ωδή στ´. Κατήλθες εν τοις...

Οφθείσα επί των κυμάτων ως ναυς, και προσήγγισεν τω όρμω αισίως, Παρθένε, η ιερά σου εικών, και πανέμπειρος, ανεδείχθη ιατρός, θεραπεύουσα πάθη.

Νυν πέλεις εν τη Σαμοθράκη πηγή, και κορέννυνται ψυχαί αι διψώσαι, Παρθένε, των σων ναμάτων αεί· και υπέρμαχος, εν κινδύνοις και δεινοίς χαλεποίς και Προστάτις.

Υπέστης την εικονομάχων οργήν, και προς φύλαξιν ετέθη θαλάσση, Παρθένε, η σεβάσμια εικών ην ανέδειξας, ιατρείον εν ημίν, και ψυχών και σωμάτων.

Ωδή ζ´. Ο παίδας εκ καμίνου...

Μητέρα του Θεού σε γινώσκομεν, Πανύμνητε άνασσα· Χαίρε αγαθή, εν τη εγέρσει σου Υιού, και Θεού μου, ολέσας τον θάνατον ο μόνος ευλογητός των Πατέρων, Θεός και υπερένδοξος.

Νεφέλην φωτεινήν ονομάζουσι, Προφήται, Πανύμνητε· Χάριτος πηγήν, και λυχνίαν την χρυσήν, Εκκλησίας η μόνη ευπρέπεια, η σκέπη και η ελπίς των τιμώντων, λιμήν ο γαληνότατος.

Ωδή η’. Αύτη η κλητή...

Έαρ το γλυκύ, συ αγνή και αγία, η μία μετ’ Αγγέλων, η βασιλίς και Κυρία, εκλεκτών εκλεκτή, και παρήγορος ελπίς δεομένων σου, εν σοι ευλογούμεν, Χριστόν εις τους αιώνας.

Ίον το τερπνόν, ευωδίας και κάλλους, η μόνη εκλεγείσα υπό Θεού Παναγία· ουρανών βασιλίς, και μεσίτις εσαεί προς τον Κύριον, εν σοι ευλογούμεν, Χριστόν εις τους αιώνας. 

Ωδή θ´.
Δόξα Πατρί, και Υιώ, και Αγίω Πνεύματι.

Μεγάλυνον ψυχή μου, της τρισυπόστατου και αδιαιρέτου...

Γλυκύτατον έαρ, ω θεία δρόσος του Χριστού· ευλογία Κυρίου επί γης και λύτρωσις· άσατε νυν και σκιρτάτε λαοί, συ δε, αγνή, δέξου υμνωδίας, του αναξίου ικέτου σου.

Και νυν, και αεί, και εις τους αιώνας των αιώνων. Αμήν.

Χαίρε, Παρθένε, χαίρε, χαίρε ευλογημένη, χαίρε δεδοξασμένη· σος γαρ Υιός ανέστη, τριήμερος εκ τάφου.

Ευφραίνου αγάλλου, η Σαμοθράκη η μικρά· η γαρ Μήτηρ Κυρίου επί σε ελήλυθε· πλούσια σου τα χαρίσματα νυν, η σωτηρία εξανατέλλει, εν τη εγέρσει του Κτίστου σου.

Ήχος γ´. Εξαποστειλάριον· Σαρκί υπνώσας...

Δοχήν ποιούμεν ευλαβώς, της ιεράς εικόνος σου, Πανύμνητε Θεοτόκε, χαράς πληρούσα τας ψυχάς· της βοηθού εν θλίψεσι, σκέπης των αποδήμων, της νήσου αγλάισμα.

Εις τους Αίνους. Ψάλλομεν Στιχηρά Αναστάσιμα του πλ. α’ ήχου και της Παναγίας της Καμαριωτίσσης, τα του πλ. α’ ήχου
ΤΥΠΙΚΗ ΔΙΑΤΑΞΙΣ ΤΗΣ ΠΑΝΗΓΥΡΕΩΣ

Η ιερά αύτη Ακολουθία διεξάγεται, ως έστι διατυπωμένη εν τη χειρογράφου Ι Ακολουθία και συμψάλλεται μετά της τοιαύτης του Πάσχα, κατά την τυπικήν διάταξιν της εορτής της Ζωοδόχου Πηγής.

ΤΗ ΤΕΤΑΡΤΗ ΕΣΠΕΡΑΣ

Μετά την εναρκτήριον Πασχάλιον Ακολουθίαν άρχεται ο Εσπερινός.

Εις το Κύριε εκέκραξα, Αναστάσιμα στ’ του πλ. Α’ ήχου, και της Θεοτόκου. Δόξα. Αυτομέλον του β’ ήχου: Εν τη θαλάσση θλιβόμενοι έθεσαν... Και νυν, του Ήχου: Εν τη Ερυθρή θαλάσση...

Είσοδος. Φως ιλαρόν. Προκείμενον: Ενωτίσαι ο Θεός την προσευχήν μου, και μη υπερίδης την δέησίν μου.

Εις τα Απόστιχα· Το Αναστάσιμον Στιχηρόν: Σε τον σαρκωθέντα Σωτήρα Χριστόν... Είτα: Στιχηρά της Καμαριωτίσσης (3) μετά των στίχων αυτών εις τα δύο τελευταία.

Και ει βούλει λέγε τα Στιχηρά του Πάσχα, μετά των Στιχ. αυτών. Δόξα. και νυν: Αναστάσεως ημέρα..., Χριστός ανέστη..., το Τροπάριον της Παναγίας, Όμοιον:

Εικόνα έχομεν την σην, Προστάτιν άμαχον, Παρθένε, και τοις σοι προστρέχουσιν οξύν αντιλήπτορα. Και αύθις το: Χριστός ανέστη...

Και η Απόλυσις, ως εξής: Ο αναστάς εκ νεκρών, Χριστός ο αληθινός Θεός ημών, ταις πρεσβείαις της Παναχράντου και παναμώμου Αγίας Αυτού Μητρός, ης, την δια

θαλάσσης έλευσιν, της σεπτής αυτής εικόνος, της Καμαριωτίσσης εορτάζομεν κ.λ.π.

ΤΗ ΠΕΜΠΤΗ ΕΝ ΤΩ ΟΡΘΡΩ

Ψάλλεται ο Κανών του Πάσχα μετά των Ειρμών αυτού και εν εκάστη Ωδή, τα Τροπάρια του Κανόνος της Υπεραγίας. Μετά την εκφώνησιν της γ’ Ωδής, το Κοντάκιον του Πάσχα· Ει και εν Τάφω κατήλθες... και ψάλλομεν το Μεσώδιον Κάθισμα· Χαίρε Αειπάρθενε... Μετά την εκφώνησιν της στ’ Ωδής· το Κοντάκιον και ο Οίκος της Καμαριωτίσσης, το Συναξάριον της ημέρας και της Καμαριωτίσσης. Αντί την Τιμιωτέραν, η Θ’ του Κανόνος του Πάσχα και της Καμαριωτίσσης, ως προεσημειώθησαν.

Εις τα δίπτυχα το μεγαλυνάριον: Άσπιλε, αμόλυντε και αγνή, θείαν σου εικόνα, επισκέπτιν την προσφιλή· την διασωθείσαν εκ των εικονομάχων, εν πίστει προσκυνούντες, σε μεγαλύνομεν.

Ομοίως. Εις το Εξαιρέτως... ψάλλομεν, μετά το: Ο άγγελος εβόα..., τα εν τη β’ Ωδή του Κανόνος της Καμαριωτίσσης, κείμενα δύο Μεγαλυνάρια· Γλυκύτατον έαρ...

και Ευφραίνου, αγάλλου, η Σαμοθράκη η μακρά...

Απόλυσις
ΠΑΡΑΚΛΗΤΙΚΟΣ ΚΑΝΩΝ

Ευλογήσαντος του ιερέως αρχόμεθα αναγινώσκοντες τον ΡΜΒ  (142) Ψαλμόν. Είτα το· Θεός Κύριος... και τα Τροπάρια, Ήχος δ´. Ο υψωθείς εν τω Σταυρώ.

Τη Θεοτόκω εκτενώς νυν προσδράμωμεν, αμαρτωλοί και ταπεινοί, και προσπέσωμεν εν μετανοία κράζοντες εκ βάθους ψυχής· Δέσποινα, βοήθησον, εφ’ ημίν σπλαγχνισθείσα· σπεύσον, απολλύμεθα υπό πλήθους πταισμάτων, μη αποστρέψης σους δούλους κενούς· σε γαρ και μόνην ελπίδα κεκτήμεθα.

Δόξα. Του αγίου της ημέρας· η του Οσίου Πατρός ημών Θεοφάνους. Όμοιον.

Των παραδόσεων Κανών και Επόπτης, ο των εικόνων των Αγίων προστάτης, των μοναζόντων καύχημα, πτωχών ο δοτήρ· ώδε υπερόριος, εν Σαμοθράκη τελευτά· πλούτος χαρισμάτων ων και πηγή θαυμασίων και νοσημάτων έστι ιατρός· ο Θεοφάνης, ο φύλαξ της πίστεως.

Και νυν. Εις την Καμαριώτισσαν. Όμοιον.

Την επισκέπτριαν ημών ανυμνούμεν, την θαυματόβρυτον εικόνα τιμώμεν, τας παρακλήσεις άκουσον, αγνή των πιστών, πρόσδεξαι τας ικεσίας μου, τας ευχάς και τα δάκρυα· αίτησαι προς Κύριον, αφιέναι πταίσματα· και την ειρήνην δώρησαι ημίν, άχρις αιώνος, σεπτή Καμαριώτισσα.

Ο Ν‘(50) Ψαλμός (χύμα).

Ο Κανών της Παναγίας της Καμαριωτίσσης, ου η Ακροστιχίς· Υμνώ, μεγαλύνω, Καμαριώτισσαν, Γεώργιος.

Ωδή α´. Ήχος πλ. δ’. Υγράν διοδεύσας ωσεί ξηράν.

Υμνώ επισκέπτριαν προσφιλή, την υπό Αγγέλων υμνουμένην εν αυρανοίς· την επί κυμάτων αφιχθείσαν, της Σαμοθράκης το θείον αγλάισμα.

Μαρία ω Μήτερ χριστιανών, των εικονομάχων διαφεύγεις το μοχθηρόν, καλώς κυβερνώσα σην εικόνα, εις Σαμοθράκην ωθείς ασφαλέστατα.

Νοσούντας ιάται και τας ψυχάς, και τους εν κινδύνοις διασώζει και ναυαγούς· σαγήνας πληρούσα αλιέων, των την εικόνα τιμώντων εκ πίστεως.

Ωραίον το όνομα και γλυκύ, της πολυευσπλάγχνου της Κυρίας των ουρανών, συγγνώμην παράσχου μοι Παρθένε, τω παναθλίω ικέτη σου δέομαι.

Ωδή γ´. Ουρανίας αψίδος οροφουργέ.

Μεγαλύνω και ψάλλω, σον θαυμαστόν Όνομα· και του παραδόξου σου Μήτερ της επισκέψεως· θαυμάτων ώφθης πηγή, ο ιατήρ νοσημάτων, και λιμήν σωτήριος ούσα Πανάχραντε.

Εκκλησίας ο λύχνος ο φωταυγής Άχραντε, του Θεού και Λόγου δοχείον το καθαρώτατον, η μόνη εν γυναιξί, των αρετών η ακρότης, η μετά τον Τόκον Παρθένος αμόλυντος.

Γηθοσύνως υμνώ σε θεοστεφές Δέσποινα· και την ιεράν σου εικόνα πίστει ασπάζομαι· εν τη αγάπη τη ση, αμαρτιών μου τα πλήθη, και πταισμάτων άφεσιν, δίδου τω δούλω σου.

Αποδημίαν οίδας των ουρανών Άνασσα· και των αποδήμων ο φύλαξ συ αναδέδειξαι· των εν θαλάσση και γη, τους στεναγμούς απαλύνεις, των πιστών το στήριγμα, μόνη Πανύμνητε.

Διάσωσον, από κινδύνων τους δούλους σου, Θεοτόκε, ότι πάντες μετά Θεόν, εις σε καταφεύγομεν· ως άρρηκτον τείχος και προστασίαν.

Επίβλεψον, εν ευμενεία, Πανύμνητε Θεοτόκε, επί την εμήν χαλεπήν του σώματος κάκωσιν, και ίασαι της ψυχής μου το άλγος.

Κάθισμα. Ήχος β´.
Την θείαν μορφήν σου την ιεράν και παρήγορον· εδώρησας Άχραντε την Καμαριώτισσαν, ην προσκυνούντες βοώμεν σοι· Δέσποινα λύτρωσαι ημάς, και εκ κινδύνων παντοίων και λοιμών, τους δούλους σου διαφυλάττε.

Ωδή δ´. Εισακήκοα Κύριε.

Λαμπροφόρος η έλευσις, της σεπτής εικόνος σου Καμαριώτισσα· ανυμνούντες σε δοξάζομεν, και ασμένως το χαίρε βοώμεν σοι.

Υποστάσα την δίωξιν, Παναγία Πάνσεπτε Καμαριώτισσα· εν τη νήσω επεδήμησας, και προσήνεγκες θείον σου Όνομα.

Νόες μέλπουσι Πάναγνε, της φρικτής κυήσεως το μυστήριον, προσκυνών δε την εικόνα σου, παρθενίας υμνώ την ωραιότητα.

Ω πανύμνητε Δέσποινα, ταπεινής αιτήσεώς μου εισάκουσον· εκδυσώπησον τον Κύριον, του πυρός της γεέννης ρυσθήναι με.

Ωδή ε´. Φώτισον ημάς.

Κύματα δεινά, την ψυχήν μου περιέλουσαν, δι’ ο Παρθένε Μήτερ παρακαλώ· την σην γαλήνην παράσχου μοι τω ικέτη σου.

Άγιον Θεού, και ωραίον περιβόλαιον, και παραδείσου κήπος ο εν Εδέμ· τας ευλογίας παρέχεις τοις δεομένοις σου.

Μήτηρ του Χριστού, και Παρθένος αναδέδειξαι, συγκυβερνήτις άξιος θαλασσών, και σωτηρίας ο φάρος Συ Καμαριώτισσα.

Άξιον εστίν, ανυμνείν τε και δοξάζειν σε, και πανοικτίρμονα Υιόν και Θεόν, του παρασχείν μοι των πταισμάτων την συγχώρησιν.

Ωδή στ´. Την δέησιν εκχεώ προς Κύριον.

Ρανίδα μοι του ελέους χάρισαι, των πταισμάτων παριδούσα Παρθένε· το βδελυρόν, της ζωής μου γινώσκω, και της ψυχής τα δυσώδη οιδήματα· και δέομαι της αγαθής, του βορβόρου των έργων μου ρύσαι με.

Ικέτευε, εκτενώς προς Κύριον, και Αυτόν παρακαλούσα μη παύση· ότι Μητρός, παρακλήσεις ακούει, και των Παθών απαλλάττει τους πταίσαντας· και κρατησόν μου της χειρός, του ρυσθήναι με φθοράς τον δείλαιον.

Ως άριστος, πλοηγός Πανάχραντε, σην εικόνα κυβερνώσα ωράθης· ως λαμπηδών, καταυγάζουσα πόντους, και ωσεί ναυς εν τω όρμω προσήγγισας και γέγονας τοις πλοηγοίς, συνοδός αποδήμων το στήριγμα.

Την δέησιν, των πιστών σου άκουσον, και γαλήνευσον θαλάσσης τον σάλον, Συ τας ευδίας Παρθένε χαρίζεις, και του πελάγους τον ούριον άνεμον, ιστίον οίαξ πλοηγών, συ πυξίς συ και τρόπις και άγκυρα.

Διάσωσον, από κινδύνων τους δούλους σου, Θεοτόκε, ότι πάντες μετά Θεόν εις σε καταφεύγομεν, ως άρρηκτον τείχος και προστασίαν.

Άχραντε, η δια λόγου τον Λόγον ανερμηνεύτως, επ’ εσχάτων των ημερών τεκούσα δυσώπησον· ως έχουσα μητρικήν παρρησίαν.

Και ψάλλεται το Κοντάκιον· Ήχος β´. Αυτόμελον.

Την θείαν μορφήν σου πανευλαβώς ασπαζόμεθα· και τον κρατούντα Υιόν σου εν πίστει δοξάζομεν. Μεσίτευσον Μήτερ υπέρ ημών προς τον Κύριον, και ταις πρεσβείαις μη διαλίπης δεόμεθα, Σε μόνην, μετά Θεόν, προστασίαν κεκτήμεθα.

Προκ:. Μνησθήσομαι του ονόματός σου εν πάση γενεά και γενεά.

Στιχ.: Άκουσον, θυγάτερ, και ίδε...

Ευαγγέλιον (Λουκά Α 3949, 56): Εν ταις ημέραις εκείναις, αναστάσα Μαριάμ...

Δόξα: Πάτερ, Λόγε, Πνεύμα, Τριας η εν Μονάδι...

Και νυν: Ταις της Θεοτόκου, πρεσβείαις, Ελεήμον...

Στιχ.: Ελεήμον, Ελέησόν με ο Θεός... Ήχος πλ. β’. Προσόμοιον.

Χαίρε Αειπάρθενε, της Σαμοθράκης το κλέος, προστασία άμαχε, θησαυρέ ατίμητε Καμαριώτισσα· τοις βροτοίς πάντοτε, δωρεάς παρέχεις, τοις νοσούσι τα ιάματα πηγή ακένωτος, και προς τον Υιόν σου μεσίτρια, Αγγέλων υπερέχουσα, και των ουρανών η βασίλισσα. Θεία ευλογία, των πίστει προστρεχόντων σοι Αγνή, εν παρρησία ουν πρέσβευε, υπέρ των ψυχών ημών.

Ωδή ζ´. Οι εκ της Ιουδαίας, καταντήσαντες.

Ιεράν σου εικόνα ην Μήτερ εδωρήσω κατασπαζόμεθα· Προστάτιν γαρ της νήσου, ταύτην έχοντες πάντες τω Υιώ σου κραυγάζομεν· ο των Πατέρων ημών, Θεός, ευλογητός ει.

Σεβασμίαν εικόνα προσκυνήσωμεν πάντες την θαυματόβρυτον, εν πίστει και ελπίδι, και την ενδοξοτέραν ανυμνήσωμεν ψάλλοντες· ο των Πατέρων ημών, Θεός, ευλογητός ει.

Σωτηρίας Μεσσίαν ον εκύησας Μήτερ αγνή δυσώπησον τον Ένα της Τριάδος, Δημιουργόν και Λόγον, ον προσκυνούντες ψάλλομεν· ο των Πατέρων ημών, Θεός, ευλογητός ει.

Απορρήτως αφίκου ως ηθέλησας Μήτερ Θεοχαρίτωτε, και γέγονας Προστάτις, της νήσου διο πάντες τω Υιώ σου νυν ψάλλομεν· ο των Πατέρων ημών, Θεός, ευλογητός ει.

Ναμάτων θαυμασίων καταρδεύεις την νήσον Θεογεννήτρια· τους πόνους απαλύνεις, τον Κύριον πρεσβεύεις, ον υμνούμεν και ψάλλομεν· ο των Πατέρων ημών, Θεός, ευλογητός ει.

Ωδή η´. Τον βασιλέα.

Γης βασιλέα, και ουρανών τον Υιόν σου, ανυμνώ μετ’ Αγγέλων, Παρθένε· και δοξολογώ σε, την Κεχαριτωμένην.

Ενδοξοτέρα, εν ουρανοίς ανεδείχθης, και αυτών των Αγγέλων· υμνούμεν και υπερυψούμεν, την μόνην Θεοτόκον.

Ωραιοτέρα, συ εκ Θεού, εκλεγείσα· ως Μητέρα Παρθένον υμνούμεν, και δοξολογούμεν, σε Κόρη εις αιώνας.

Ρερρυπώμενην, μου την στολήν της ψυχής συ, εκκαθαίρεις Παρθένε· υμνώ σε και δοξολογώ σε, την άσπιλον Μητέρα.

Ωδή θ´. Κυρίως Θεοτόκον.

Γεραίρω προσκυνώ, σε και καθικετεύω, και παρακλήσεις ποιούμαι σοι Μήτερ αγνή, δοξολογών Παναγία και μεγαλύνων σε.

Ιδούσα τας οδύνας, και τας ικεσίας, μη διακόψης πρεσβείας προς Κύριον· καταφυγή και ελπίς μου, Θεοχαρίτωτε.

Οθρίζομεν Παρθένε, και παρακαλούμεν, οι Σαμοθράκην οικούντες Πανάχραντε, συν Ασωμάτοις χορείαις, σε μεγαλύνοντες.

Σωτήρα εν κινδύνοις, σε ομολογούσιν, οι δια σου σεσωσμένοι Παρθένε Αγνή· την σην εικόνα τιμώντες και μεγαλύνοντες.

Και ευθύς το: Άξιον εστιν ως αληθώς...

Υμνώ Επισκέπτιν την προσφιλή, την υπό Αγγέλων υμνουμένην εν ουρανοίς· την επί κυμάτων, θαλάσσης αφιχθείσαν, την Δέσποιναν του κόσμου, την Καμαριώτισσαν.

Άσπιλε αμόλυντε και αγνή, θείαν σου εικόνα επισκέπτιν την προσφιλή· την διασωθείσαν, εκ των εικονομάχων, εν πίστει πρασκυνούντες, σε μεγαλύνομεν.

Έχομεν υπέρμαχον κραταιάν, της Καμαριωτίσσης την εικόνα την ιεράν, την θαυματουργούσαν, σημείοις αενάως, και φύλακα της νήσου, κλέος λαμπρότατον.

Χαίρετε Απόστολοι, του Χριστού, οι πνευματοφόροι και διδάσκαλοι των εθνών, οι την Σαμοθράκην, εν ταις οδοιπορίαις, ποσίν ημών αγίοις, επισκεψάμενοι.

Χαίροις ο υπέρμαχος αθλητής, των εικονομάχων αυστηρότατος ελεγκτής· Συ την Σαμοθράκην, πληροίς εν ευλογίαις, Θεόφανες πλουσίως, εν τη κοιμήσει σου.

Σαμοθράκης νήσου γόνους λαμπρούς, και της χώρας Μάκρης, μέγα κλέος τε και φρουρούς· και των ασθενούντων, ιατρούς τε και ρύστας, τους πέντε μεγαλάθλους, ανευφημήσωμεν.

Μνήμην εορτάζομεν αθλητών, φάλαγγα γενναίων, των αξίως υπέρ Χριστού, αίμασι φοινίξαντες τη νήσω Σαμοθράκη, την πίστιν δε Πατέρων, μη αρνησάμενοι.

Πάσαι των Αγγέλων αι στρατιαί, Πρόδρομε Κυρίου, Αποστόλων η δωδεκάς· οι Άγιοι Πάντες μετά της Θεοτόκου, ποιήσατε πρεσβείαν, εις το σωθήναι ημάς.

Τρισάγιον.

Είτα· το Τροπάριον του Αγίου της ημέρας και της Παναγίας της Καμαριωτίσσης. Ήχος δ´. Κανόνα πίστεως...

Λιμένα εύδιον, και λειμώνα σωτήριον, ιατρείον αδάπανον ανέδειξας την εικόνα σου, των αλιέων το εύρημα· δια τούτο υμνώ σε, μετ’ εγκωμίων τε και ωδών, και θερμών παρακλήσεων· Μήτερ των πιστών, Καμαριώτισσα· πρέσβευε τω σω Υιώ και Θεώ, του σώσαι τας ψυχάς ημών.

Η το του πλ. α’ ήχου· Τον Συνάναρχον Λόγον...

Σεβασμίαν εικόνα της Θεομήτορος, την εν θαλάσση οφθείσαν, ως επισκέπτιν ημών, προσκυνούμεν ευλαβώς και ασπαζόμεθα· ότι ηυδόκησεν ελθείν, απαλλάξαι των δεινών και λύτρωσιν ημίν δούναι· και παρέχειν την προστασίαν, και εκ κινδύνων διασώζειν ημάς.

Απόλυσις. Και προ του Δι’ ευχών. Ήχος β´. Ότε εκ του ξύλου.

Πάντων, προστατεύεις, αγαθή, των καταφευγόντων... 

Πάντων θλιβομένων η χαρά, και αδικουμένων προστάτις...

Της Καμαριωτίσσης. Όμοια.

Ότε, των εικόνων διωγμός, και εικονοκλάσται ηπείλουν την ιεράν σου μορφήν, τότε εις την θάλασσαν ταύτην απέθεντο, πόντους δε διαπλεύσασα, καταλάμπουσα ήκεν, αύτη και προσώρμητο νήσω εν τήδε ημών, όθεν, εκπληττόμενοι πάντες, χαίροντες ανύμνουν το θαύμα, της σεπτής εφόδου σου, Πανάμωμε.

Ώφθη, εν θαλάσση φωτεινή, και ποντοπορούσα αισίως, η ιερά σου εικών, Μήτερ αειπάρθενε, ως ναυς πλησίστιος· και την νήσον κατέλαβες, και φύλαξ εγένου, σκέπη και κραταίωμα Καμαριώτισσα. Όθεν, αγαλλόμενοι πάντες, πίστει σοι προσάδομεν χαίρε, τη φιλοφρονήσει σου Πανάχραντε.

Χαίρε, Καμαριώτισσα σεπτή, χαίρε επισκέπτις η θεία, χαίρε ελπίς των πιστών, χαίρε θαυματόβρυτος πηγή ακένωτος, σοις εκπλύνουσα νάμασι, ψυχών τε τους ρύπους, και σωμάτων τραύματα εξυγιαίνουσα, όθεν, ευσεβάστως βοώ σοι· χαίρε τας ελπίδας μου πάσας, ότι σοι ανέθηκα Πανάμωμε.

Δέσποινα, πρόσδεξαι τας δεήσεις των δούλων σου, και λύτρωσαι ημάς, από πάσης ανάγκης και θλίψεως.

Την πάσαν ελπίδα μου εις σε ανατίθημι, ω Μήτηρ του Θεού, φύλαξόν με υπό την σκέπην σου.

Δι’ ευχών των Αγίων Πατέρων ημών...

Κατά την περίοδον του Δεκαπενταύγουστου, όταν ψάλλωνται τα Εξαποστειλάρια. Αντί των ανωτέρω, τα εξής: Ήχος γ’. Ο ουρανόν τοις άστροις.

Αποδημίαν οίδας, εν τω καιρώ των διωγμών, συν Θεοφάνει την νήσον, καταλαβούσα δε οικείς· και προστασίαν παρέχεις, τοις αποδήμοις, Παρθένε.

Εις τους Νεομάρτυρας της νήσου.

Η παμφαής των Μαρτύρων, εξέλαμψε νυν εορτή, φωταγωγούσα τους πίστει, επιτελούντας την αυτών, σήμερον πάμφωτον μνήμην, και τον Χριστόν ανυμνούντας.

Όμοιον.

Οι επτακόσιοι της νήσου, εν τη χαράδρα του Φωκά, σφαγιασθέντες ως άρνες, δοξολογούντες τον Θεόν· της κεφαλής στερηθώμεν, αλλά Χριστώ ενωθώμεν.

Του Οσίου Θεοφανούς.

Υπερορίας εν χρόνοις, θείων εικόνων του Χριστού, συ Σαμοθράκη το σκήνος, του Θεοφάνους το σεπτόν, δεχθείσα εις προστασίαν, από παντοίων κινδύνων.

Χρυσοπλοκώτατε πύργε, και δωδεκάτειχε πόλις, ηλιοστάλακτε θρόνε, καθέδρα του βασιλέως ακατανόητον θαύμα· πως γαλουχείς τον Δεσπότην.

Δι’ ευχών των Αγίων Πατέρων ημών, Κύριε Ιησού Χριστέ ο Θεός ημών ελέησον ημάς. Αμήν.

ΕΓΚΩΜΙΑ ΕΙΣ ΤΗΝ

ΠΑΝΑΓΙΑΝ ΤΗΝ ΚΑΜΑΡΙΩΤΙΣΣΑΝ

Ήχος γ´.
Αι γενεαί πάσαι, Παρθενομήτορ Κόρη, προσφέρουσι τους ύμνους.

Άγγελοι υμνούσι, και άνθρωποι Παρθένε· τον άφραστόν σου Τόκον.

Ανάμνησιν ποιούμεν, της επισκέψεώς σου, Πανάχραντε Παρθένε.

Αποδημίαν οίδεν, η πάνσεπτος εικών σου, Καμαριωτίσσης Μήτερ.

Βουλήν εικονομάχων, και θλάσιν της μορφής σου, Παρθένε ουκ ηνέχθης.

Γονυκλινώς οι πρώην, θεράποντες Παρθένε· τον χωρισμόν εθρήνουν.

Γοερώς εθρήνουν, τον αποχωρισμόν σου, Παρθενομήτορ Κόρη.

Δακρυρροούντες Μήτερ, και ψυχικώς αλγούντες, θέτουσιν εν θαλάσση.

Δακρυρροούντες πάνυ, προς την ασφάλειάν σου, σην πρόνοιαν αιτούσιν.

Δέσποινα, του κόσμου, ελπίς και προστασία, εν πίστει σε υμνούμεν.

Εν τη θαλάσση θέντες, την ιεράν εικόνα· την θλάσιν ματαιώνουν. 

Επί κυμάτων φεύγει, ως ναυς ποντοπορούσα, η πάνσεπτος εικών σου.

Ζητούντες δε ουχ εύρον, την ιεράν μορφήν σου, εικονομάχοι τότε. Ζητούντες σην εικόνα, προς θλάσιν ω Παρθένε, φυγούσα διασώζεις.

Η μόνη ως το πάλαι, διέσωσας σον Τόκον, Ηρώδου της μανίας.

Ηρώδου της μανίας, συ μόνη εκφυγούσα, ούτω και νυν Παρθένε.

Θαλάσσιον πορείαν, η ιερά εικών σου, ποιείται παραδόξως. 

Θαυμασίως Μήτερ, ως ναυς ποντοπορούσα, τους πόντους διαπλέεις.

Θαύμα όντως μέγα, την άφιξίν σου Μήτερ, οι αλιείς νοούσιν.

Ιδόντες εν πελάγει, ολόλαμπρον σημείον, οι αλιείς ηπόρουν. 

Ιερά εικών σου, περίλαμπρος οράται, εγγίζουσα προς όρμον.

Καταγαγόντες λέμβους, οι αλιείς της νήσου, υπάντησιν ποιούσι.

Καταπλαγέντες, Μήτερ, ως είδον την μορφήν σου, χαίρε σε προσφωνούσι.

Λαμπροφόρος ώφθη, Λαμπρής ημέραν Πέμπτην, λαμπρύνουσα την νήσον.

Λαμπροστεφής οφθείσα, προστάτις ανεδείχθης, σον όνομα διδούσα.

Μήτερ Παναγία, Πανάχραντε Παρθένε, ελπίς και προστασία. 

Μαρία Θεοτόκε, δέξου ικεσίας, των σοι πιστώς βοώντων.

Νήσόν κατακοσμούσα, η ιερά εικών σου, αγλάισμα και κλέος. Νυχθημερόν υμνείσαι, ομού με τον Υιόν σου, ως μόνη Θεοτόκος.

Ξύλον το του Υιού σου, και σου σεπτήν εικόνα Παρθένε, προσκυνούμεν.

Ξενοπρεπώς λοχεύεις, τίκτεις απρρρήτως, και θαυμαστώς αφίχθης.

Οικονομία θεία, επίσκεψιν ποιείται, η πάνσεπτος εικών σου. 

Όνομα προσφέρεις, Καμαριωτίσσης θείον, και δόξαν τε και κλέος.

Όνομα ω Μήτερ, γλυκύτατον Παρθένε, ελπίς παρηγορία. 

Ο σος ναός Παρθένε, ο της Καμαριωτίσσης, ιάματα προσφέρει.

Πόνους απαλύνει, τους στεναγμούς κουφίζει, και την ελπίδα δίδει. Παρηγορία ούσα, εν θλίψεσιν, εν πόνοις· και εν κινδύνοις ρύστις. Προστάτις ανεδείχθη, η ιερά εικών σου, θαυματουργούσα πάνυ.

Ρωννύμενοι Παρθένε, οι πάντες καθ’ εκάστην, λιτάς προς σε ποιούμεν.

Ρυσθέντες εκ της πλάνης, πιστοί προς τον Υιόν σου, ασμένως σε υμνούμεν.

Σωτήρα τον Υιόν σου, κηρύττοντες υμνούμεν· και σε Παρθένον Κόρην.

Στειρώσεων την λύσιν, προσφέρουσα και τόκους, τοις σε θερμώς αιτούσι, 

Τριγλίας πάλαι ούσα, Προστάτις Προποντίδος, νυν δε της Σαμοθράκης.

Την μόνην Θεοτόκον, την άσπιλον Παρθένον, πανευλαβώς υμνούμεν.

Ύμνους ώσπερ μύρα, προσφέρομεν και ρόδα, το κρίνον της αγνείας.

Ύμνους Παναγία, και ικεσίας δέξου, των αναξίων δούλων.

Υπερευλογημένη· και δεδοξασμένη, τας υμνωδίας δέξαι. 

Υμνούμεν, ευλογούμεν· και σε υπερυψούμεν, ω Κόρη εις αιώνας.

Φώτισον τον νουν μου, ψυχήν τε και καρδίαν, ίνα υμνώ σε Κόρη.

Φώτιζον Παρθένε, ίνα υμνώ αξίως, θεία σου μεγαλεία. 

Φύλαξ αποδημούντων συμπλοηγός πλεόντων· κατέστη η εικών σου.

Φύλαττε ω Μήτερ, αλώβητον την νήσον, εις δόξαν του Υιού σου.

Χαρά των τεθλιμμένων, ελπίς απηλπισμένων, υπάρχεις Θεοτόκε.

Χαράν και ευλογίαν· και την ειρήνην Μήτερ, παράσχου τω λαώ σου.

Ψάλλοντες εκ βάθους, ψυχής τε και καρδίας, πρεσβείαις μη ελλίπης.

Ψυχών τε και σωμάτων, την ρώσιν εξαιτούμεν, οι δούλοί σου Παρθένε.

Ω πόσης ευμενείας! ετύχομεν Παρθένε, θεία οικονομία. 

Ω Παναγία Μήτερ, πρεσβείας τω Υιώ σου, υπέρ ημών μη παύση.

Ωδάς και υμνωδίας, σου αναξίου δούλου, πρόσδεξαι Παναγία. 

Ωδάς και ικεσίας, των πίστει σοι βοώντων, πρόσδεξαι Θεοτόκε.

Αι γενεαί πάσαι, πανευλαβώς υμνούσι, Παρθένον Παναγίαν.

Εξαποστειλάρια. Ήχος γ´. Ο ουρανόν τοις άστροις...

Αποδημίαν οίδας, εν τω καιρώ των διωγμών· συν Θεοφάνει την νήσον, καταλαβούσα δε οικείς· και προστασίαν παρέχεις, τοις αποδήμοις, Παρθένε.

Ήχος δ´. Σαρκί υπνώσας...

Δοχήν ποιούμεν ευλαβώς, της ιεράς εικόνος σου, Πανύμνητε Θεοτόκε, χαράς πληρούσαν τας ψυχάς· της βοηθού εν θλίψεσι, σκέπης των αποδήμων, της νήσου αγλάϊσμα.

Τροπάρια. Ήχος πλ. α´. Ησαΐα χόρευε...

Σαμοθράκη χόρευε, η Παρθένος έσται μετά σου, παρέχουσα δεινών την απαλλαγήν, ψυχής τε και σώματος· καταφυγήν πάντων των πιστών, ω Καμαριώτισσα, Παναγία, μεγαλύνομεν.

Δόξα τω Πατρί. Νυν και αεί.

Πάτερ μου και Υιέ, Παράκλητόν μου Πνεύμα,Υπεραγία Μήτερ· ικέτου αναξίου, τας υμνωδίας δέξασθε.

Δοξαστικόν των Αποστίχων του Μικρού Εσπερινού. Προς το· Οίκος του Εφραθά...

ΕΠΙΜΕΤΡΟΝ

Προσόμοια Καθίσματα, Στιχηρά, Ιδιόμελα, κατ’ ήχον, εις τους Αγίους και εις την Παναγίαν την Καμαριώτισσαν. Τα περισσότερα εξ αυτών δεν συμπεριλαμβάνονται εις την κυρίως Ιεράν Ακολουθίαν, ως υπεράριθμα. Καταχωρίζονται ώδε, ίνα ψάλλωνται εναλλάξ εν τοις Εσπερινοίς και εν τοις Όρθροις, ότε τελούνται ιδιωτικαί θείαι Λειτουργίαι προς τιμήν τούτων.

Ήχος α´. Ω του παραδόξου θαύματος. Εις την Καμαριώτισσαν.

Ω του παραδόξου θαύματος! η εικών της αγνής, εν θαλάσση τίθεται, και λάθρα των δυσσεβών, το μένος φεύγουσα· ως τόπον δε ασφαλή, την Σαμοθράκην εκλέγει προς οίκησιν· αστράπτουσα ως ακτίς και ωσεί ναυς εν τη νήσω προσήγγισεν· Κεχαριτωμένη χαίρε, αλιείς εκραύγαζον, και ημείς γεγηθότες, σε υμνούμεν, Καμαριώτισσα.

Όμοιον.

Ω του παραδόξου θαύματος! η εικών η σεπτή, εν τη νήσω έρχεται· η Μήτηρ χριστιανών, η Καμαριώτισσα· αγάλλονται αλιείς, επί τη θεία ελεύσει σου Άχραντε· βοήσωμεν και ημείς, εν ευφροσύνη υμνούντες και λέγοντες· Κεχαριτωμένη χαίρε, μεθ’ ημών η χάρις σου, η παρέχουσα σκέπην, του Χριστού το μέγα έλεος.

Ήχος α´. Εν Ιορδάνη.

Εν τη θαλάσση οι σοι θεράποντες έθηκαν, εκ της θαλάσσης εν Σαμοθράκη παρέλαβον, οι τας σαγήνας εις την ακτήν προκαταρτίζοντες, την σεβασμίαν εικόνα σου Άχραντε· αύτη γαρ ανεδείχθη ο άμισθος ιατρός, και κατέστη προπύργιον αρραγές· δι’ ο Λυτρωτά, Χριστέ ο Θεός, ανυμνούντες βοώμεν· δόξα σοι.

Ήχος α´. Πανεύφημοι Μάρτυρες.

Επέλεξας τόπον ασφαλή, τη σεπτή εικόνι σου, την Σαμοθράκην Πανάχραντε, προς ην κατηύθυνας· αλιείς οι ταύτην, ευλαβώς παρέλαβον, ως δώρον εκ Θεού πολυτίμητον, και προσεκύνησαν· Παναγία Καμαριώτισσα, σους ικέτας, εκ δεινών περισώζε.

Υπέστη εικών σου διωγμούς, εν θαλάσση κρύπτεται, αλλ’ αλιείς υπεδέξαντο, ότε προσήγγισεν, εν τω όρμω τούτω, βοηθός καθίσταται, νοσούντων ιατρείον αδάπανον τοις σε προστρέχουσι· Παναγία Καμαριώτισσα, σωτηρίαν τοις δούλοις σου πάρεχε.

Εις τους Αποστόλους.

Απόστολοι ένδοξοι Χριστού, Παύλε και Τιμόθεε, η συνοδεία η ένθεος, Σίλα πανεύφημε, Σαμοθράκης νήσω, εκ Τρωάδος πλεύσαντες, Χριστόν τον Αναστάντα κηρύσσοντες, τούτω πρεσβεύσατε, δωρηθήναι, ταις ψυχαίς ημών, την ειρήνην και το μέγα έλεος.

Εις τον Όσιον Θεοφάνην.
Θεόφανες Όσιε πιστών, συ προστάτης γέγονας, και των εικόνων υπέρμαχος και υπερόριος· την ομολογίαν, ευθαρσώς ετράνωσας, τους δε εικονομάχους κατήσχυνας και προς ουράνιον, βασιλείαν μεταβέβηκας, ικεσίας δι΄ημάς ποιούμενος.

Εις τους ανωνύμους Νεομάρτυρας.

Υμνούντες τον Κύριον υμείς, προς σφαγήν απήχθητε, Χριστόν και πίστιν την ένθεον ουκ αρνησάμενοι· αλλά Σαμοθράκην, αίμασι φοινίξαντες, τρυφήν του Παραδείσου εποθήσατε, Μάρτυρες και Χριστώ νυν αυλιζόμενοι, εξαιτείσθαι, και ημών την οίκησιν.

Ήχος α´. Πανεύφημοι μάρτυρες. Εις τους Πέντε Νεομάρτυρας.

Τμηθείς μεληδών ω Μιχαήλ, την της πλάνης ένστασιν, τη καρτερία σου έτεμες, δυνάμει κρείττονι, και τον δι’ αγχόνης, θάνατον ενεχθέντες Γεώργιε, ομού και Θεόδωρε, εχθρόν επνίξατε, Μανουήλ δε και Γεώργιε, τοις ογκίνοις τον όφιν ετρώσατε.

Το παρόν ελήφθη εκ της χειρογράφου Ι Ακολουθίας, της ποιηθείσης υπό Ιακώβου Μοναχού, εν έτει 1643, προτροπή του τότε επισκόπου κυρού Ανθίμου. Προς διάσωσιν και εις μνημόσυνον αυτών.

Εις την Καμαριώτισσαν. Των ουρανίων...

Την Πολιούχον του τόπου την Καμαριώτισσαν, την ιεράν εικόνα, της Μητρός του Σωτήρος· άδοντες βοώμεν χαίρε σεμνή, ευλογούντες τον Κύριον, ον εκδυσώπει απαύστως υπέρ ημών, των τιμώντων σε Θεόνυμφε.

Εν τω πελάγει οράται περιαστράπτουσα, και ωσεί ναυς τω όρμω, παραδόξως εισπλέει· Πάναγνε Παρθένε Σου η εικών, η σεπτή Καμαριώτισσα· των μεν πλεόντων νυν ούσα συμπλοηγός, αποδήμων δε το στήριγμα.

Της εν αγκάλαις κρατούσης Υιόν και Κύριον, Σου την σεπτήν εικόνα, ευλαβώς προσκυνούμεν, Άχραντε Παρθένε, υπέρ ημών, εκτενώς καθικέτευε· ως παρρησίαν η έχουσα προς Αυτόν, Παναγία Καμαριώτισσα.

Ήχος β´. Κάθισμα· μετά την γ’ ωδήν της Παρακλήσεως.

Την θείαν μορφήν σου την ιεράν, και παρήγορον εδώρησας Άχραντε, την Καμαριώτισσαν, ην προσκυνούντες βοώμέν σοι· Δέσποινα λύτρωσαι ημάς, και εκ παντοίων κινδύνων και δεινών, τους δούλους σου διαφύλαττε.

Κοντάκιον. Της Παρακλήσεως.

Την θείαν μορφήν σου πανευλαβώς ασπαζόμεθα, και τον κρατούντα Υιόν σου εν πίστει δοξάζομεν. Μεσίτευσον Μήτερ, υπέρ ημών προς τον Κύριον, ταις σαις πρεσβείαις μη παύσης δεόμεθα. Σε μόνην, μετά Θεόν, προστασίαν κεκτήμεθα.

Όμοια. Τα μετά την γ’ και στ’ ωδήν, του Παρακλητικού Κανόνος του Οσίου Θεοφανούς.

Πηγή δωρεών, ιάσεις αναβρύουσα, παθών ιατρός κατέστης ω Θεόφανες, διο και βοώμεν σοι· Χριστόν τον Δεσπότην ικέτευε, ίνα γεένης της φοβεράς, λυτρώση ημάς ως πολυεύσπλαχνος.

Της ευσεβείας κανών και ορθοδοξίας διδάσκαλος· της Εκκλησίας φωστήρ και στύλος ώφθης ακλόνητος· των ενδεών και ορφανών ο πατήρ, των μοναστών η καλλονή, η λύρα του Πνεύματος. Τας Λεοντίου κακοδοξίας, αντέφησας ευθαρσώς, ως των εικόνων υπέρμαχος. Πρόσδεξαι υμνωδίας και θερμάς ικεσίας και τω Δεσπότη Χριστώ τω Θεώ, Πάτερ, ταύτας προσάγαγε.

Ήχος γ´. Την ωραιότητα της Παρθενίας σου.

Εν τη πορεία σου, λάμψιν εξαίσιον, εν τη αφίξει σου, θαύμα παράδοξον εν τη ακτή οι αλιείς εώρων εξεστηκότες. Ποία η επίσκεψις; η λαμπρά και παράδοξος; τι δε το ορώμενον; απορούντες εθαύμαζον· διο και ευχαρίστως εβόων σοι· Χαίρε, η Κεχαριτωμένη.

Όμοιον.

Εν τη ελεύσει σου, λάμψις παράδοξος, εν τη αφίξει σου, θάμβει συνείχοντο, εν τη ακτή οι αλιείς εστώτες εξαπορούντες· τι ην το ορώμενον και εξαίσιον θέαμα; ως δε ενατένισαν την μορφήν σου ηγάλλοντο· διο ευχαριστούντες εβόων· χαίρε η Κεχαριτωμένη.

Το παρόν και ως Κοντάκιον. Προς το· Η Παρθένος σήμερον...

Η εικών η πάνσεπτος, της Θεοτόκου Μαρίας, εν τη νήσω έρχεται, ποντοπορούσα αισίως· χόρευε, η Σαμοθράκη λαμπροφορούσα· ύμνησον, μετά ασμάτων και εγκωμίων, βουληθείσαν γενηθήναι, κινδύνων ρύστιν, και προστασίαν ημών.

Ήχος γ´. Θείας πίστεως...

Θεία χάριτι, αξιωθώμεν, και υμνήσωμεν, την Πολιούχον, Καμαριωτίσσης εικόνα την πάνσεπτον· των θλιβομένων εστί παραμύθιον, και ιαμάτων πηγή ανεξάντλητος· Μήτερ Πάναγνε, αεί τω Υιώ σου ικέτευε, δωρήσασθαι ημίν το μέγα έλέος.

Θεία χάριτι, αξιωθέντες, εορτάσωμεν, της Πολιούχου, Καμαριωτίσσης εικόνος την άφιξιν· την Σαμοθράκην και γαρ επεσκέψατο· και ιατρείον εδείχθη αδάπανον· Μήτερ Πάναγνε, Χριστώ μη παύσης πρεσβεύουσα, δωρήσασθαι ημίν το μέγα έλεος.

Σου την πάνσεπτον, θείαν εικόνα, μετά πίστεως, κατασπασθέντες, σε ορθοδόξως αγνή μεγαλύνομεν. Τον σον Υιόν ως Σωτήρα δοξάζομεν, και ταις σαις πρεσβείαις αιτούμεν προς Κύριον· Μήτερ Πάναγνε, τω σω Υιώ καθικέτευε, δωρήσασθαι ημίν το μέγα έλεος.

Ήχος δ´. Σήμερον της σωτηρίας.

Σήμερον της σεβασμίας εικόνος η έλευσις, μετά παραδόξου φαινομένου η φανέρωσις· η εικών της αγνής, λαμπρώς εν θαλάσση φαίνεται, ην αλιείς εν φόβω παραλαμβάνουσι· Διο και ημείς συν αυτοίς πανευλαβώς εκβοήσωμεν· Χαίρε, Κεχαριτωμένη, σεπτή Επισκέπτρια.

Ήχος δ´. Ως γενναίον εν μάρτυσιν...

Εν Καμάραις υπάρχουσαν, εν θαλάσση προσκρύπτουσι, την σεπτήν εικόνα σου Καμαριώτισσα· όθεν εκείθεν απόδημος, την νήσον κατέλαβεν και κατέστη η φρουρός, Σαμοθράκης αγλάισμα· ταύτην σήμερον, οι απόδημοι όντες παραδείσου, προσκυνούμεν εξαιτούντες, την μακαρίαν επάνοδον.

Αποδήμων το στήριγμα, ναυαγών το διάσωσμα, εν κινδύνοις ρύστις ω Καμαριώτισσα· και των στειρών απολύτρωσις, τους τόκους δωρίζουσα, ως η μόνη τον Θεόν εν γαστρί σου χωρήσασα, ον ικέτευε, εκτενώς Θεοτόκε υπέρ πάντων, των εν πίστει ανυμνούντων, και προσκυνούντων τον Τόκον σου.

Εν ωδαίς ευφημούμεν σε, ευσεβώς ασπαζόμενοι, την σεπτήν εικόνα σου Καμαριώτισσα, ότι πορείαν ποιήσασα, την νήσον επέλεξεν, και κατέστη η πηγή, παραδόξων ιάσεων, αλλά πρέσβευε, τω Υιώ σου Παρθένε λυτρωθήναι, των εν πίστει συνελθόντων, και εν τω Οίκω σου σήμερον.

Ήχος δ´. Προς το Έδωκας σημείωσιν.

Έκθαμβοι γενόμενοι, οι αλιείς ατενίζοντες, το λαμπρόν της ελεύσεως, παράδοξον θέαμα και εξεστηκότες· η δε απορία μεταστραφείσα εις χαράν, ως ανελκύσαντες την εικόνα σου· διο και ανεκραύγαζον και ευλογούντες εκήρυττον· Θεοτόκε Πανύμνητε, σου την άπειρον εύνοιαν.

Έπεμψας Πανάμωμε, εις Σαμοθράκην την πάνσεπτον, ως ουράνιον δώρημα, την θείαν εικόνα σου της Καμαριωτίσσης· και την προστασίαν εξασφαλίζουσα ημίν και ευλογίας καταπλουτίζουσα· διο σε μακαρίζομεν και Θεοτόκον κηρύττομεν, ευσεβώς εορτάζοντες, την λαμπράν σου πανήγυριν.

Ώφθη καταπλεύσασα και υπέρ ήλιον λάμπουσα, η εικών σου, Θεόνυμφε, προς ην καταφεύγομεν, της Καμαριωτίσσης· ης η παρουσία καταφαιδρύνει τας ψυχάς, των αλγηδόνων ανακουφίζουσα· διο σου την φιλεύσπλαχνον οικονομίαν κηρύττομεν, πολυύμνητε Δέσποινα, και το άμετρον έλεος.

Έδωκας, Πανάχραντε, την σεβασμίαν εικόνα σου, την σεπτήν και πανίερον προς ην καταφεύγομεν και ταις σαις πρεσβείαις· και την παρρησίαν επικαλούμεθα θερμώς, την προς Υιόν σου, Θεόν και Κύριον διο την ευσπλαχνίαν σου διακηρύσσοντες κράζομεν Παναγία θεόνυμφε, συ ελπίς και αντίληψις.

Ήχος δ´. Ο εξ υψίστου κληθείς. Εις τον Όσιον Θεοφάνην. Προσόμοια.

Υπέρ εικόνων λαμπρώς υπερμαχήσας· ότε το Λεόντιον μίσος εμαίνετο, του δυσσεβούς αυτοκράτορος και θεομάχου, της Εκκλησίας και του πληρώματος. Τότε συ, Θεόφανες, τούτον διήλεγξας, ταλαιπωρίας δεξάμενος, υπερορίαν εις Σαμοθράκην ήχθης ο Όσιος· όθεν το σκήνος εναπέθεσας, το δε πνεύμα Χριστός προσελάβετο· ον ικέτευε, Πάτερ, του σωθήναι τας ψυχάς ημών.

Ο των εικόνων υπέρμαχος εδείχθης· ότε το Λεόντιον μένος ενέσκυψε· εικονομάχου του άρχοντος του Βυζαντίου, πιστών ταράττοντος την ενότητα. Τούτον συ διήλεγξας και επετίμησας, ως θεομάχον και κήρυκα, της ασεβείας· υπερορίας πείραν εγνώρισας· όθεν Χριστός σε αντημείψατο και ιάσεις την νήσον ενέπλησας· ον ικέτευε ρύσαι, των παγίδων τας ψυχάς ημών.

Υπέρ εικόνων γενναίως ηγωνίσθης· ότε ο Αρμένιος θηρ επεκράτησε, της βασιλίδος των πόλεων, της οικουμένης, ορθοδοξίας ο μιαρότατος. Πάτερ συ Θεόφανες, τούτω αντέφησας, ομολογίαν θεάρεστον, και των εικόνων, διακηρύττων την σκοπιμότητα. Ώδε αφίχθης υπερόριος και δοξάζων Χριστόν τον Θεόν ημών· ον ικέτευε σώσαι και φωτίσαι τας ψυχάς ημών.

Ο εναρέτως τον δρόμον διανύσας, σώμα της ασκήσεως πόνοις ελέπτυνας και των Αγγέλων εβίωσας, την πολιτείαν ορθοδοξίας στύλε ακλόνητε. Λέοντα τον τύραννον συ επετίμησας, την των εικόνων προσκύνησιν, διακηρύξας, της Εκκλησίας την ωραιότητα· όθεν μετέστης εις ουράνιον, βασιλείαν Χριστού του Θεού ημών· ον ικέτευε, Πάτερ, λυτρωθήναι τας ψυχάς ημών.

Ήχος δ´. Ο υψωθείς εν τω Σταυρώ...

Την Επισκέπτριαν ημών ανυμνούμεν, την θαυματόβρυτον εικόνα τιμώμεν τας προσευχάς εισάκουσον, αγνή, των πιστών πρόσδεξαι τας αυτών παρακλήσεις και ευχάς εμού του ταπεινού· αίτησαι προς Κύριον, αφιέναι πταισμάτων και την ειρήνην βράβευσον ημίν φρουρός και σκέπη, της νήσου, Πανάχραντε.

Επεφάνης σήμερον...

Επεφάνη πλέουσα, προς Σαμοθράκην, η εικών σου, Πάναγνε, η προστατεύουσα ημάς, αγαλλιώντας και ψάλλοντας· χαίρε ω Μήτερ Χριστού, Καμαριώτισσα.

Όμοιον.

Επεφάνη σήμερον, εν τω πελάγει, η εικών σου, Άχραντε, ποντοπορούσα ωσεί ναυς, ως επισκέπτις ουράνιος· Όθεν σοι, χαίρε, Θεόνυμφε, κράζομεν.

Όμοιον.

Επεφάνης σήμερον, εν τη θαλάσση, και ως ναυς προσήγγισας, και διαμένεις μεθ’ ημών, εν ευφροσύνη υμνούντων σε· ήλθες, Παρθένε, ημών η βοήθεια.

Ήχος πλ. α´. Χαίροις ασκητικών αληθώς.

Χαίροις η σεβάσμια εικών, της Σαμοθράκης το σεπτόν εγκαλλώπισμα· κινδύνους διαφυγούσα και διαβάσα Στενά, και τον όρμον τούτον επιλέξασα. Χαρίζουσα Όνομα, Καμαριώτισσα Πάνσεμνε· των χαλεπών δε, νοσημάτων απήλλαξας και κινδύνων ρύεις τους δούλους σου, Άχραντε. Όθεν την θαυματόβρυτον, κυκλούντες εικόνα σου, πανευλαβώς προσκυνούμεν και ευσεβώς εξαιτούμεθα· Χριστόν εκδυσώπει, ταις ψυχαίς ημών δοθήναι, το μέγα έλεος.

Προσόμοιον. Προς το· Χριστός Ανέστη...

Εικόνα έχομεν την σην, Προστάτιν άμαχον, Παρθένε· και τοις Σοι προστρέχουσιν, οξύν αντιλήπτορα.

Προσόμοιον. Ησαΐα χόρευε...

Σαμοθράκη χόρευε, η Παρθένος έσται μετά σου, παρέχουσα δεινών την απαλλαγήν, ψυχής τε και σώματος· καταφυγή πάντων των πιστών, ω Καμαριώτισσα, Παναγία μεγαλύνομεν.

Σαμοθράκη χόρευε, η Παρθένος έσται μετά σου, παρέχουσα δεινών την απαλλαγήν, ψυχής τε και σώματος· καταφυγή πάντων των πιστών· ω Καμαριώτισσα, Παναγία, ανυμνούντες μεγαλύνομεν.

Ήχος πλ. β´. Όλην αποθέμενοι...

Χαίρε Επισκέπτρια, της Σαμοθράκης το κλέος, θησαυρέ ατίμητε, προστασία άμαχε, Καμαριώτισσα· τοις βροτοίς πάντοτε δωρεάς παρέχεις, τοις νοσούσι τα ιάματα. Πηγή ακένωτος και προς τον Υιόν σου μεσίτρια· Αγγέλων υπερέχουσα, και των ουρανών η βασίλισσα· θεία ευλογία, των πίστει προστρεχόντων σοι, αγνή, εν παρρησία ουν πρέσβευε, υπέρ των ψυχών ημών.

Εις τον Όσιον Θεοφάνην. Όμοιον.

Όσιε Θεόφανες, των μοναζόντων το κλέος, ο σοφός διδάσκαλος, Σιγριανής ο κτίτωρ και ηγούμενος· ιεροίς δόγμασιν, εκτελών διδάσκεις, των εικόνων ο υπέρμαχος· χρυσόν και αργυρόν, τοις εν απορία διένειμας· ανθρώποις τε και κτήνεσι, τας ευεργεσίας μετέδωκας και εν Σαμοθράκη, το πνεύμα παραδίδεις τω Χριστώ· ον εκτενώς καθικέτευε, υπέρ των ψυχών ημών.

Προς το· Αγγελικαί Δυνάμεις...

Των δυσσεβών το μένος, σοφώς εκφεύγουσα, ως οι θεράποντες, Μήτερ, απέκρυψαν και έθεντο κρυφίως εν θαλάσση, την Άχραντον εικόνα. Κατέπλευσεν αισίως, η Επισκέπτις ημών, υπήντησαν τη Πανσέπτω, οι άδολοι αλιείς· την ιεράν δε σου μορφήν, νυν ασπαζόμεθα.

Ήχος βαρύς.

Εσκήνωσεν εν τη Σαμοθράκη, η εικών σου, Πανάχραντε· και καταθλιβομένους των δεινών, ερύσατο ταχέως· και εδωρήσατο ημίν, χαράν ανεκλάλητον, Μήτερ αειπάρθενε.

Χαίροντες νυν, ανυμνήσωμεν τη Παρθένω· και ευφρανθώμεν εν αγαλλιάσει τρανώς. Ότι αφίχθη εν ημίν, επί κυμάτων η εικών αυτής· και ανεδείχθη εν τη νήσω ιατρός, από παντοίων κινδύνων διασώζουσα.

Σήμερον η εικών της Παρθένου καθοράται εις θάλασσαν, των εικονομάχων φυγούσα το μένος· και προς Σαμοθράκην ποιείται την επίσκεψιν, ην οι αλιείς αγαλλιώντες παρέλαβον ευλογίας, έπλησε τω τόπω, παρέχουσα ιάματα.

Σήμερον γρηγορεί ο Ιούδας...

Σήμερον η εικών της Παρθένου καθοράται εις θάλασσαν, των εικονομάχων το μένος φυγούσα, και προς Σαμοθράκην πορείαν ποιείται. Σήμερον η Άχραντος ποιείται την επίσκεψιν ην οι αλιείς αγαλλιώντες παρέλαβον ευλογίαν ούσαν τη νήσω, και παρέχουσαν ιάματα.

Ήχος πλ. δ´. Την Σοφίαν και Λόγον...

Την μανίαν ειδότες των δυσσεβών και την θλάσιν νοούντες της σης μορφής εικόνα σου, Δέσποινα, οι σου δούλοι απέκρυπτον και εν θαλάσση θέντες, αιτούντες σην πρόνοιαν, εις Σαμοθράκης νήσον, πεις προς οίκησιν. Όθεν λαμπροφόρος, τω πελάγει φανείσα, τω όρμω προσήγγισεν και ημάς επεσκέψατο και Προστάτις νυν πέλουσα· Δέσποινα Παρθένε αγνή, τας δεήσεις πρόσδεξαι των δούλων σου, των εκ πόθου τιμώντων, την θείαν πανήγυριν.

Ιαμάτων και χάριτος την πηγήν, την εικόνα σου, Μήτερ, την ιεράν τω τόπω εδώρησας και την νήσον εκόσμησας· ως επισκέπτις ήλθεν, τοις πάσιν ευπρόσδεκτος, και Πολιούχος πέλει, ελπίς και αντίληψις. Όθεν, και εκ βάθρων προς τιμήν της Εικόνος Ναόν εδομήσαμεν και τους ύμνους συνέθεσα, προς λατρείαν και αίνεσιν πρέσβευε Υιώ και Θεώ, των πταισμάτων άφεσιν δοθήναί μοι· σε γαρ έχω ελπίδα, ο ανάξιος δούλος σου.

Μεγαλυνάρια.

Εις την Καμαριώτισσαν.

Υμνώ επισκέπτιν την προσφιλή, την υπό Αγγέλων υμνουμένην εν ουρανοίς· την επί κυμάτων θαλάσσης αφιχθείσαν, την Δέσποιναν του κόσμου, την Καμαριώτισσαν.

Άσπιλε, αμόλυντε και αγνή, θείαν σου εικόνα, επισκέπτιν την προσφιλή την διασωθείσαν εκ των εικονομάχων, εν πίστει προσκυνούντες, σε μεγαλύνομεν.

Έχομεν υπέρμαχον κραταιάν, της Καμαριωτίσσης την εικόνα την ιεράν την θαυματουργούσαν σημείοις αενάως, και φύλακα της νήσου, ούσαν ακοίμητον.

Εις τους Αποστόλους.
Χαίρετε, Απόστολοι, του Χριστού, οι πνευματοφόροι και Διδάσκαλοι των εθνών οι την Σαμοθράκην, εν ταις οδοιπορίαις, ποσίν υμών αγίοις, επισκεψάμενοι.

Εις τον Όσιον Θεοφάνην.

Χαίροις ο υπέρμαχος αθλητής, των εικονομάχων, αυστηρότατος ελεγκτής· Συ την Σαμοθράκην πληροίς εν ευλογίαις, Θεόφανες, πλουσίως, εν τη κοιμήσει σου.

Εις τους Νεομάρτυρας. Υπό Ιακώβου μοναχού, 1843.

Σαμοθράκης νήσου γόνους λαμπρούς, και της χώρας Μάκρης, μέγα κλέος τε και φρουρούς· και των ασθενούντων, ιατρούς τε και ρύστας, τους Πέντε μεγαλάθλους, ανευφημήσωμεν.

Εις τους ανωνύμους Νεομάρτυρας.

Μνήμην εορτάζομεν αθλητών, φάλαγγα γενναίων, οι αξίως υπέρ Χριστού· αίμασι φοινίξαντες τη νήσω Σαμοθράκη, τη πίστει δε Πατέρων, ουκ απηρνήθησαν.

Νεκτάριος Μαμαλούγκος

